
EDITORIAL

SNRF 9 
Sfida “e frikshme”, prej së cilës nuk duhet të frikësohemi

Nga 1 janari 2018, SNK 39 do të 
dalë përfundimisht në pension, 
pasi ai do të zëvendësohet me 

SNRF 9. Diskutimet rreth SNRF 9 
kanë	  qenë shumë të shpeshta, 
veçanërisht gjatë muajve të fundit, 
kur koha po troket dhe bankat po 
shquajnë në horizont siluetën e afatit 
përfundimtar të fillimit të zbatimit të 
standardit të ri.

Po pse ka kaq shumë diskutime 
“të nxehta”, lidhur me SNRF 9 dhe 
pse bankat dhe institucionet e tjera 
financiare e shohin atë si një sfidë "të 
frikshme"? Sigurisht, plagët e krizës 
së fundit ekonomike dhe financiare 
globale janë ende të dukshme, 
kudo dhe në çdo qoshe të sistemit 
financiar global. Masat rregullatore 
dhe shtrëngimet ligjore, së bashku 
me ndërhyrjet energjike dhe urgjente 
nga qeveritë dhe institucionet 

mbikombëtare e përmbushën 
misionin e tyre, duke frenuar në 
kohë rrëshqitjen e pakthyeshme të 
kapitalizmit drejt rrënimit. Gjithsesi, 
jeta vazhdon dhe makina e ekonomisë 
ka nevojë për moment dhe impuls, 
që të ecë dhe të përparojë, e në 
këtë drejtim, të gjithë kthyen sytë 
përsëri nga bankat për financim, 
pasi ta themi hapur që, masat e 
mësipërme nuk ndryshuan filozofinë 
e funksionimit të kapitalizmit. 
Nisur nga roli që pati industria 
bankare në shpërthimin e krizës, 
është lehtësisht e kuptueshme që 
ndërhyrja revolucionare pritet të jetë 
në mënyrën se si menaxhojnë bankat 
rrezikun e kredisë (besueshmërisë) 
dhe se si rezultati i këtij menaxhimi 
pasqyrohet dhe paraqitet në pasqyrat 
financiare që ato raportojnë.

Pra, sfida e vërtetë për bankat, 
lidhur me SNRF 9, nuk është e një 
natyre teknike, pavarësisht se edhe 
në këtë drejtim bankat duhet të 
kapërcejnë një mal jo pak të thepisur. 
"Dhimbja"  e vërtetë për bankat ka 
të bëjë me faktin se ato do të duhet 
të rishikojnë dhe të ristrukturojnë 
modelin e tyre të biznesit, që në 
mënyrë paradoksale sjell përsëri në 
qendër të vëmendjes parimet bazë 
të bankingut: menaxhimin cilësor të 
5 C-ve (5K) (Karakteri, Kapaciteti, 
Kapitali, Kolaterali dhe Kushtet). 
Me fjalë të tjera, bankat duhet të 
sigurojnë që klientët e tyre në anën 
e majtë të bilancit të jenë REALISHT 
cilësorë dhe të pagues të rregullt, 

që nga dita 1 e deri ditën e fundit të 
jetës së huas. Kjo është padyshim 
një sfidë komplekse, pasi bankave do 
t’u duhet që të lidhin objektivat e tyre 
të biznesit me një qasje pro-aktive 
të menaxhimit të rrezikut, si dhe 
me kapitalin e aksionarëve. Në këtë 
mënyrë, SNRF 9 do të kthehet në 
një mekanizëm të veçantë, që do të 
barazojë konceptin e bankës "si një 
institucion besimi" (anën e djathtë të 
bilancit) me konceptin e bankës "si 
një menaxhere e padiskutueshme 
dhe cilësore e rrezikut" (anën e majtë 
të bilancit). Thënë kjo, SNRF 9 nuk 
do të jetë më një sfidë "e frikshme"; 
përkundrazi, ajo do të jetë sfida nga e 
cila nuk duhet të frikësohemi, e që do 
të ri-formatojë  industrinë bankare, 
mbi bazën e shtyllës së menaxhimit 
të rrezikut (kredisë), e cila tashmë 
është afër të tridhjetave të saj dhe ajo 
është shumë e fuqishme. 

Bankat duhet të kuptojnë se, në 
afat të gjatë, një shtyllë e tillë do 
t’i paraqesë bankat si kampione të 
menaxhimit të rrezikut në sistemin 
financiar, duke u dhënë atyre një 
përparësi në konkurrencën e ashpër 
me subjektet e tjera, në botën e 
globalizuar!

Prof. Asoc. Dr. Elvin MEKA1 
Kryeredaktor

1	 Zv.Rektor për Procesin Akademik, UET

Bankat duhet të sigurojnë që klientët e tyre në anën e majtë të bilancit të jenë REALISHT cilësorë dhe pagues 
të rregullt, që nga dita 1 e deri ditën e fundit të jetës së huas. Kjo është padyshim një sfidë komplekse, 
pasi bankave do t’u duhet që të lidhin objektivat e tyre të biznesit me një qasje pro-aktive të menaxhimit 
të rrezikut, si dhe me kapitalin e aksionarëve. Në këtë mënyrë, SNRF 9 do të kthehet në një mekanizëm të 
veçantë, që do të barazojë konceptin e bankës "si një institucion besimi" (anën e djathtë të bilancit) me 
konceptin e bankës "si një menaxhere e padiskutueshme dhe cilësore e rrezikut" (anën e majtë të bilancit). 

rrezikut që rrjedh nga këto aktive, 
duke mundësuar rritjen e aftësisë 
së bankave për të përballuar ngjarje 
të humbjeve potenciale, nëpërmjet 
një modeli më vizionar provizionimi 
mbi humbjet e pritshme (Expected 
Loss Model).

Cilat janë të rejat kryesore që sjell 
standardi i ri? 

Klasifikimi dhe matja e 
aktiveve financiare – dizenjuar 
tashmë me njëtrajtshmëri më të 
madhe logjike. Aktivet financiare 
do të klasifikohen në tre kategori 
(FVPL, FVOCI, Amortized Cost), 
klasifikim ky që mbështetet në 
tipologjinë e flukseve kontraktuale 
të parasë dhe modelit të biznesit.

Modeli i humbjes së pritshme 
(Expected Credit Loss Model) 
– Përfaqëson ndryshimin më 
të rëndësishëm të standardit, 
të lidhur me krijimin e fondeve 
rezervë për humbjet e pritshme, 
duke ndryshuar nga modeli i 
bazuar mbi humbjet e ndodhura 
(Incurred Loss Model). Pikërisht 
ky ndryshim pritet që të sjellë 
ndryshime në qasjen e bankave 
lidhur me administrimin e rrezikut 
të kredisë nga aktivet financiare, 
duke i bërë ato më pro-aktive në 
administrimin e tij. 

Kontabilizimi Mbrojtës (Hedge 
Accounting) – Lidhet më mirë me 
praktikat e menaxhimit të rrezikut 
dhe është më fleksibël. Si një mjet 

problemeve me cilësinë e aktiveve, 
duke çuar në krijim e fondeve 
rezervë (provizioneve) jo në masën 
e duhur dhe jo në kohën e duhur. 
Por çfarë domethënie ka kjo për 
bankat? 

Motori më i rëndësishëm 
që siguron vijueshmërinë e 
veprimtarisë së bankave në kushte 
normale është kapitali i tyre, 
ndërkohë që veprimtaria kryesore 
investuese është huadhënia. Për 
çdo lek të dhënë hua, bankat janë të 
detyruara të heqin mënjanë, në një 
“thes” rezervë, fonde që mbulojnë 
humbjet e mundshme nga investimi 
i kryer. Këto rezerva janë një pjesë 
e vogël e investimit të kryer, kur 
ky i fundit ka cilësi të mirë, por ato 
rriten ndjeshëm me përkeqësimin 
e cilësisë së investimit, deri në 
ekstremin e tyre prej 100% të tij, 
kur ai konsiderohet i humbur. Ato 
zvogëlojnë kapitalin në dispozicion 
për t’u investuar në hua të reja dhe 
në kushtet kur zmadhohen tepër, 
e gërryejnë atë deri në pikën që 
cenojnë vijueshmërinë e biznesit. 
Megjithatë, logjika pas krijimit të 
fondit rezervë lidhet me përgatitjen 
për ngjarje të mundshme të 
humbjes së investimit, pra ai duhet 
të jetë pro-aktiv dhe jo reaktiv. 
IAS 39 funksionon mbi logjikën 
e krijimit të fondeve rezervë mbi 
modelin e humbjeve të ndodhura 
(Incurred Loss Model), çka tregoi 
se bankat u gjenden përpara faktit 
të humbjes dhe jo përgatitjes 
për të. SNRF 9 shndërron kështu 
perceptimin për menaxhimin e 

Ky vit filloi për shumë prej 
nesh me diskutime të 
intensifikuara, lidhur me 

ndërmarrjet e nevojshme për 
kalimin nga standardi i raportimit 
financiar IAS 39 në Standardin 
Ndërkombëtar të Raportimit 
Financiar (SNRF) 9, e veçanërisht 
me nevojën e madhe për të kuptuar 
domethënien dhe ndikimin që do të 
sjellë ky standard i ri, i cili hyn në 
fuqi në 1 janar 2018.

Ekspertët e standardeve 
të raportimit financiar e lidhin 
zhvillimin e standardit të ri 
me nevojën për të adresuar 
problemet e paraardhësit të tij, 
IAS 39. Veçanërisht, IAS 39 tregoi 
mangësi në adresimin në kohë të 

Brisilda BALA
Drejtore e Departamentit të Administrimit 
të Rrezikut 
TIRANA BANK
Kryetare e Komitetit të Administrimit të 
Rrezikut
AAB

Sfidat e tranzicionit drejt SNRF 9

Standardi i ri prezanton një nevojë të shtuar për koordinim më të mirë midis strukturave të menaxhimit të 
rrezikut, financës dhe linjave të biznesit. Ai shoqërohet me kërkesën për rishikim të proceseve dhe përmirësim 
të tyre, veçanërisht të proceseve të lidhura me menaxhimin e rrezikut të kredisë.

TEMA E DITËS

për të reduktuar luhatshmërinë në 
rezultatin e shoqërisë, standardi 
i ri vë theksin në marrëdhënien 
ekonomike midis instrumentit 
(hedging instrument) dhe 
ekspozimit (hedged item), si dhe 
eliminon intervalin 80 – 125% të 
raportit të efektivitetit të mbrojtjes. 

Logjika e prezantuar nga ky 
standard duket se trajton mirë 
problemet, por pse gjithë ky ankth 
rrethon institucionet në procesin 
e përshtatjes me të? Sigurisht ai 
lidhet me njohuritë e pakta mbi 
standardin dhe kohën e shkurtër 
deri në hyrjen e tij në fuqi, me 
kërkesat e shtuara për të dhëna 
të plota dhe të njëtrajtshme dhe 
veçanërisht, me ndikimin e tij 
financiar. Ky i fundit pritet të jetë 
thuajse në çdo rast i shoqëruar 
me rritje të fondeve rezervë në 
nivele të konsiderueshme (anketat 
e ndikimit të tij tregojnë për rritje 
të fondeve rezervë deri në masën 
30%) e për rrjedhojë, reduktim të 
rezultatit financiar dhe kapitalit, 
eficienca e përdorimit të të cilit do 
të jetë në fokus të veçantë. Vlen 
gjithsesi për t’u përmendur se, me 
gjithë rritjen e fondeve rezervë, 
ato nuk pritet të arrijnë nivelin 
e tyre sipas standardeve lokale 
(të kuadrit rregullator të Bankës 
së Shqipërisë) dhe as të ndikojnë 
kapitalin e përllogaritur, sipas 
këtyre standardeve. 

Standardi i ri prezanton një 
nevojë të shtuar për koordinim 
më të mirë midis strukturave të 
menaxhimit të rrezikut, financës 
dhe linjave të biznesit. Ai shoqërohet 
me kërkesën për rishikim të 
proceseve dhe përmirësim të 
tyre, veçanërisht të proceseve të 
lidhura me menaxhimin e rrezikut 
të kredisë. 

Kërkesat e mëdha që 
ai parashtron për të dhëna 
historike krijojnë një nevojë të 
pashmangshme për investime 

domethënëse në aplikacione për 
administrimin e këtyre të dhënave. 
Kështu:
• Për sa i takon portofolit të 
huas, si zëri kryesor në bilancin e 
bankave, me qëllim përllogaritjen 
e nevojës për fonde rezervë sipas 
SNRF 9, bankat duhet të jenë në 
gjendje të klasifikojnë huat në tre 
kategori, të lidhura ngushtësisht 
me cilësinë e huas. Ndërkohë që 
ndryshimet për huat e klasifikuara 
në kategorinë e huave me probleme 
janë të pakta, ndryshimet janë 
domethënëse për huat ende jo 
me probleme, veçanërisht ato për 
të cilat identifikohen elemente 
që tregojnë për përkeqësim 
domethënës në cilësinë e huas. 
Sigurisht, sfida e parë në këtë 
drejtim është përcaktimi i kritereve 
që identifikojnë pikërisht këtë 
përkeqësim domethënës. Huat 
e klasifikuara në këtë kategori, 
duhet të provizionohen mbi bazën 
e një probabiliteti dështimi, 
PD (Probability of Default) të 

përllogaritur për të gjithë jetën e 
tyre, e kjo është gjithashtu një sfidë 
e madhe. PD-të e përllogaritura 
mbi bazën e ngjarjeve të kaluara 
duhet të simulohen për t’u 
përkthyer në PD përgjatë gjithë 

jetës së huas. Për të arritur sa 
më sipër, kërkohet lidhja e tyre 
me zhvillimet ekonomike, e për 
këtë të fundit informacionet në 
dispozicion janë të pakta. Kështu, 
bankat përballen sot me sfidën e 
madhe për të tejkaluar problemet 
e lidhura me mungesat në të 
dhëna makroekonomike, mungesa 
këto që nënkuptojnë nevojën për 
zgjidhje alternative me ndikim të 
drejtpërdrejt financiar. 
• Rritja e fondeve rezervë 
nënkupton se kosto e huas do të 
rritet, si pasojë e rritjes së kostos së 
rrezikut të kredisë (Risk Adjusted 
Pricing). Për më tepër, transferimi i 
huave nga kategoria 1 (PD për 1 vit) 
në kategorinë 2 (PD për gjithë jetën 
e huas), çka nënkupton një PD më 
të lartë, do të rrisë ndjeshmërinë 
e bankave kundrejt menaxhimit të 
rrezikut të kredisë dhe trajtimin 
e tij që në fazat e hershme, duke 
synuar shmangien e përkeqësimit 
të klasifikimit të tyre. Sigurisht, ky 
është një ndër elementët pozitiv që 
pritet të shoqërojë tranzicionin drejt 
IFRS 9, por ky mund të shoqërohet 
me shtrëngim të mëtejshëm 
të standardeve të huadhënies 
dhe dëshirë të reduktuar për të 
sipërmarrë rrezik.
• Një tjetër zë me peshë të 
rëndësishme në bilancet e 
bankave janë sot investimet 
në letrat me vlerë të qeverisë 
shqiptare. Rezultati i standardit 
në drejtim të rritjes së mundshme 
të provizioneve për këtë kategori 
investimesh do të nënkuptojë 
patjetër rikonsiderim të strategjive 
të investimit dhe kthimin e kërkuar 
për këto investime. 

Në përfundim, vënia në jetë e 
koncepteve të përmirësuara të 
standardit është një sfidë e madhe, 
por vlerat reale të tij në drejtim të 
transformimit të proceseve dhe 
rritjes së stabilitetit të veprimtarisë 
bankare duhet të mbeten në 
fokusin tonë.

Një tjetër zë me peshë të 
rëndësishme në bilancet e 
bankave janë sot investimet 
në letrat me vlerë të qeverisë 
shqiptare. Rezultati i standardit 
në drejtim të rritjes së mundshme 
të provizioneve për këtë kategori 
investimesh do të nënkuptojë 
patjetër ri-konsiderim të 
strategjive të investimit dhe 
kthimin e kërkuar për këto 
investime. 

vlera e garancisë së lënë në emër 
të bankës dhe jo mbi analizën 
e mundësisë së kthimit të saj. 
Analizat financiare bazoheshin mbi 
të dhëna të ofruara nga biznesi dhe 
jo mbi pasqyrat financiare zyrtare, 
duke u nisur nga praktika shqiptare 
e mbajtjes së dy bilanceve, por që 
shpeshherë rezultonin çorientuese 
për bankën, pasi për të dhënat 
“konfidenciale” në shumicën e 
rasteve nuk kishte dokumente 
mbështetës. 

Në vitet që pasuan bankat 
reflektuan lidhur me problematikat 
e shfaqura, duke përmirësuar 
cilësinë e analizave financiare, 

të frikshme prej 47% në Greqi, 45% 
në Qipro, apo rreth 20% në vende të 
tjera si: Italia, Irlanda, apo Hungaria 
e Bullgaria, duke shkaktuar kështu 
miliarda euro humbje për bankat 
europiane.

Në Shqipëri kriza financiare, e 
me pas ajo ekonomike e vendeve 
europiane, do të shtrinte efektet e 
saj pak më vonë në kohë. Në vitet 
2009 – 2011, huadhënia vijonte të 
kishte rritje dyshifrore dhe bankat 
nuk e ndjenin efektin e krizës, por 
tashmë shenjat e para ishin dhënë. 
Në vitin 2010, për herë të parë, 
treguesi i huave me probleme kaloi 
nivelin 10% dhe filloi të shihej si 
një kërcënim i drejtpërdrejt i fitimit 
të bankave. Brenda 2 – 3 viteve, 
treguesi vazhdoi rritjen, deri në 
maksimumin e 25% në tremujorin 
e parë të 2015-ës.  Ashtu si edhe në 
Europë, rritja e treguesit të huave 
me probleme pasqyronte ngërçin 
e ekonomisë, si dhe mungesën e 
likuiditetit nga ana e bizneseve. 
Gjithsesi, në rastin e Shqipërisë 
rritja e këtij treguesi pasqyronte 
dështimin e sektorit kryesor për 
të cilin huaja ishte dhënë, sektorit 
të ndërtimit, por njëkohësisht 
edhe dobësitë strukturore të 
bankave në Shqipëri. Strukturat 
vendimmarrëse të huadhënies në 
bankat shqiptare ishin kryesisht të 
orientuara drejt zhvillimit të biznesit 
dhe jo drejt vlerësimit të rrezikut të 
kredisë (besueshmërisë). Shpesh 
huaja akordohej duke u bazuar te 

Në fund të vitit 2008, sistemi 
financiar botëror u përfshi 
në kaosin e falimentimit të 

Lehman Brothers dhe fillimin e një 
krize financiare të paprecedentë. 
Rritja galopante e treguesit të 
huave me probleme, deri atëherë 
një tregues jo shumë domethënës 
për bankat europiane apo 
amerikane dhe detyrimisht rritja e 
nivelit të rezervave për të mbuluar 
humbjet potencial, e si rrjedhim, 
edhe kërkesa për kapital shtesë, 
ishin disa nga efektet e papritura të 
krizës së huave me probleme. Për 
një periudhë 4 – 5 vjeçare treguesi 
i huave me probleme nga një nivel 
mesatar prej 2% arriti një nivel 
prej 8% në Eurozonë, si dhe nivele 

Deniz DERALLA
Drejtor
Departamenti i Mbikëqyrjes
BANKA E SHQIPËRISË 

SNRF 9
Përballë bankave dhe modelit të biznesit në Shqipëri

TEMA E DITËS

Ndryshimi i metodologjisë së 
krijimit të rezervave nga humbja 
e shkaktuar te humbja e pritshme 
është ndryshimi thelbësor i SNRF 
9 nga IAS 39 i mëparshëm, por 
një ndryshim i cili do të ketë një 
efekt financiar të konsiderueshëm 
në bilancin e bankave. Në këtë 
mënyrë, vlerësimi i rrezikut të 
kredisë duhet të jetë edhe më i 
plotë dhe gjithëpërfshirës, pasi 
humbja e mundshme nga huaja 
e miratuar do të duhet të njihet 
menjëherë dhe jo me efekt të 
mëvonshëm, siç përcaktonte 
Standardi i mëparshëm IAS 39.

Në Shqipëri duke qenë se më shumë se gjysma e bankave të sistemit janë banka europiane, sigurisht që janë 
ndërmarrë të gjitha hapat e nevojshme për kalimin në IFRS 9, por ky kalim nuk mund të jetë i plotë dhe me 
efekt nëse nuk do të shoqërohet edhe me një ndryshim mentaliteti në analizën e rrezikut të huas. Deri më 
sot bankat në analizën financiare të realizuar janë mbështetur jo vetëm në të dhënat formale të biznesit, por 
edhe në ato jo-formale, apo “konfidenciale” të ofruara nga klienti.

duke forcuar strukturat e tyre të 
vlerësimit të rrezikut, ndarjen e 
detyrave dhe krijimin e niveleve 
të ndryshme të vendimmarrjes. 
Tashmë strukturat e Menaxhimit të 
Rrezikut kanë pavarësi të plotë nga 
ato të Zhvillimit të Biznesit, e në 
shumicën e bankave roli i tyre në 
huadhënie është vendimmarrës. 
Pikërisht këto ndryshime, të 
shoqëruara dhe me përmirësimin 
e gjendjes ekonomike, sollën 
fillimisht ndalimin e rritjes së 
huave me probleme e së fundi, 
edhe fillimin e një prirje zbritëse të 
tyre.  

Në Europë, gjatë krizës u iden-
tifikua si dobësi njohja e vonuar e 
humbjeve nga huat, e si rrjedhim, 
u propozua një sistem i ri i njohjes 
dhe vlerësimit të humbjeve të 
mundshme, si për huat ashtu 
dhe për të gjitha instrumentet e 
tjera financiare. Standardi Ndër-
kombëtar i Raportimit Financiar 9 
(SNRF 9), i hartuar në vitin 2014, do 
të hyjë në fuqi vitin e ardhshëm dhe 
kështu metodologjia e vlerësimit 
të rrezikut të kredisë nuk do të 
jetë më pjesë vetëm e vlerësimit të 
nevojave të bankës për kapital por 
do të ketë ndikim të drejtpërdrejt 
në kontabilitetin e bankave, si dhe 
efekt në pasqyrat e tyre financiare. 
Ndryshimi i metodologjisë së 
krijimit të rezervave nga humbja 
e shkaktuar te humbja e pritshme 
është ndryshimi thelbësor i SNRF 
9 nga IAS 39 i mëparshëm, por 
një ndryshim i cili do të ketë një 
efekt financiar të konsiderueshëm 
në bilancin e bankave. Në këtë 
mënyrë, vlerësimi i rrezikut të 
kredisë duhet të jetë edhe më i 
plotë dhe gjithëpërfshirës, pasi 
humbja e mundshme nga huaja 
e miratuar do të duhet të njihet 
menjëherë dhe jo me efekt të 
mëvonshëm, siç përcaktonte 
Standardi i mëparshëm IAS 39.

Në Shqipëri duke qenë se më 

shumë se gjysma e bankave të 
sistemit janë banka europiane, 
sigurisht që janë ndërmarrë të 
gjitha hapat e nevojshme për 
kalimin në SNRF 9, por ky kalim 
nuk mund të jetë i plotë dhe me 
efekt nëse nuk do të shoqërohet 
edhe me një ndryshim mentaliteti 
në analizën e rrezikut të huas. 
Deri më sot bankat në analizën 
financiare të realizuar janë 
mbështetur jo vetëm në të dhënat 
formale të biznesit, por edhe në ato 
jo-formale, apo “konfidenciale” të 
ofruara nga klienti.

Në kuadër të “Planit 
Ndërinstitucional të Masave”, një 
dokument i hartuar në gusht 2015, 
nga një grup pune me anëtarë nga 
Banka e Shqipërisë, Ministria e 
Financave, Ministria e Ekonomisë, 
Ministria e Drejtësisë dhe një 
sërë organesh e organizatash të 
tjera, u vendos që, duke filluar nga 
janari 2018, bankat në procesin 
e miratimit të huas duhet të 
marrin për bazë vetëm pasqyrat 
financiare të certifikuara, apo të 
audituara.  Ky do të jetë një hap i 
rëndësishëm, si për bankat ashtu 
dhe për biznesin. Ky i fundit do të 
gjendet para një udhëkryqi: ose 
duhet të formalizojë biznesin e tij, 
ose nuk do të mund të sigurojë 
akses në huadhënien bankare. Ky 
nuk është një vendim i thjeshtë 
dhe kërkon fillimisht ndryshimin 
e mentalitetit të biznesmenit 
shqiptar, që duhet të kuptojë se 
fitohet më shumë duke treguar 
vlerat e vërteta të biznesit të tij. 
Po kështu, në vazhdim do të duhet 
mbështetja e organeve tatimore 
dhe/apo Ministrisë së Financave, 
në mënyrë që formalizimi i 
bizneseve që kanë punuar me dy 
bilance të shoqërohet ndoshta me 
lehtësi fiskale, për pjesën deri tani 
“të fshehur”, duke zvogëluar të 
ardhurat potenciale për arkën e 
shtetit, por duke rritur mundësinë 

e formalizimit të këtyre bizneseve, 
për të pasur në të ardhmen një 
ekonomi të formalizuar më të fortë 
dhe duke rritur bazën e tatueshme 
për vitet në vazhdim.

Pas një periudhe të gjatë 
tranzicioni ka ardhur momenti kur 
biznesi shqiptar duhet të tregojë 
pjekurinë dhe eksperiencën e tij 
të fituar në këto 27 vite. Ndryshimi 
i strukturave organizative të 
bizneseve, apo grupeve ekonomike, 
përmirësimi i qeverisjes së tyre 
nëpërmjet përfshirjes në to 
të komiteteve të vlerësimit të 
rrezikut, të sistemeve të kontrollit 
të brendshëm dhe të auditit 
të brendshëm, përfshirjes në 
drejtim të njerëzve të edukuar me 
ekonominë e tregut, jashtë apo 
brenda vendit, do t’i hapë rrugë 
zhvillimit të tyre të mëtejshëm, 
investimeve të reja dhe zgjerimit të 
tyre, do të lehtësojë marrëdhënien 
e tyre me bankat, apo investuesit 
e huaj, duke u bërë një motor 
i fuqishëm zhvillimi i gjithë 
ekonomisë shqiptare.

Banka e Shqipërisë vazhdimisht 
ka pasur një qëndrim pro-aktiv në 
këtë proces ndryshimi. Ndryshimi 
në vazhdimësi i kuadrit rregullativ 
në fuqi, apo hartimi i akteve të 
reja rregullative në lidhje me 
transparencën, vlerësimin dhe 
administrimin e rrezikut, për 
qeverisjen efektive të bankave 
e të tjera kanë pikërisht këtë 
qëllim: Shtysën drejt formalizimit 
të ekonomisë, forcimin e sistemit 
financiar, përmirësimin e 
marrëdhënieve mes bankës e 
biznesit dhe rritjen e transparencës 
së bankave me klientin. Banka 
e Shqipërisë do të vazhdojë të 
jetë një aktor i rëndësishëm në 
këtë drejtim, duke garantuar në 
vazhdimësi realizimin e misionit të 
saj për rritjen e qëndrueshme dhe 
afatgjatë ekonomike të vendit, të 
punësimit dhe të mirëqenies.

së huas, pas njohjes fillestare. Një 
përmbledhje jepet në tabelën më 
poshtë:

Modeli i humbjeve të pritshme 
nga huat bazohet në vlerësimin 
relativ të rrezikut të kredisë 
(besueshmërisë). Kjo do të thotë që 
një hua me të njëjtat karakteristika 
mund të klasifikohet në Fazën 1 
për një institucion financiar dhe në 
Fazën 2 për një tjetër. Gjithashtu, një 
institucion financiar mund të ketë 
disa hua me të njëjtën palë, por të 
klasifikuara në faza të ndryshme 
të modelit. Institucionet financiare 
duhet të aplikojnë një përkufizim 
të “ngjarjeve të mospagesës”, i cili 
duhet të jetë i njëjtë me përcaktimin e 
përdorur për qëllimet e menaxhimit 
të rrezikut të brendshëm të kredisë 
dhe duhet të konsiderojë faktorë 
cilësorë (p.sh.: klauzolat detyruese 
financiare), kur kjo është e mundur. 
Kërkesat e reja përfshijnë ndryshim 
jo vetëm të politikave kontabël, por 
edhe të sistemeve të menaxhimit të 
huave.

Sfidat e zbatimit
Kërkesat e reja të klasifikimit 

dhe matjes do të jenë një sfidë, 
pasi drejtuesit duhet të vlerësojnë 
klasifikimin e aktiveve financiare, 
sipas kërkesave të modelit të ri 
të biznesit. Ky model i ri është 
i ndryshëm nga udhëzimet e 
mëparshme të SNK 39. Vlerësimi 
i modelit të biznesit përmban 
gjykime dhe vlerësime, të cilat 
bazohen në fakte dhe rrethana të 
caktuara,  kështu që bankat duhet të 
dokumentojnë arsyet e vlerësimeve 

modelin e biznesit të matjes me 
kosto të amortizuar (mbajtur për 
të mbledhur). Pas përfundimit të 
vlerësimit të modelit të biznesit, 
drejtimi duhet të vlerësojë nëse 
flukset monetare kontraktuale të 
aktivit përfaqësojnë vetëm pagesa 
të kryegjësë dhe interesit, i cili është 
kriter i rëndësishëm për klasifikimin 
në këto dy kategori. Aktivet 
financiare të matura me vlerë të 
drejtë përmes fitimit ose humbjes 

përbëjnë kategorinë e mbetur, ku 
futen ato aktive financiare që nuk 
plotësojnë kriteret për klasifikimin 
në dy kategoritë e mëparshme.

Zhvlerësimi
SNRF 9 përcakton një model 

të ri për njohjen dhe matjen e 
zhvlerësimit të huave dhe llogarive 
të arkëtueshme, të cilat maten me 
kosto të amortizuar, ose me vlerën 
e drejtë, nëpërmjet të ardhurave të 
tjera përmbledhëse – i ashtuquajturi 
modeli i humbjeve të pritshme nga 
huat. Standardi i ri përshkruan 
një model me 3 faza (modeli i 
përgjithshëm) për zhvlerësimin, 
bazuar në ndryshimet e cilësisë 

Me një planifikim të kujdesshëm, 
ndryshimet që sjell SNRF 9 mund 
të krijojnë mundësi për optimizimin 
e përdorimit të kapitalit, rritje të 
efektivitetit të procesit të raportimit 
dhe ulje të kostove. 
SNRF 9 do të krijojë disa sfida për 
bankat - mbi të gjitha në lidhje me 
klasifikimin dhe matjen, zhvlerësimin 
e kredive dhe kontabilitetin mbrojtës. 

Klasifikimi dhe matja
Sipas SNK 39, mënyra e 

klasifikimit të aktiveve përcakton 
bazën e matjes së tyre. E kundërta 
zbatohet sipas SNRF 9 – baza e matjes 
së aktiveve përcakton mënyrën e 
klasifikimit të tyre. Klasifikimi sipas 
SNRF 9 i investimeve në instrumentet 
e borxhit varet nga modeli i biznesit 
të bankave për menaxhimin e 
aktiveve financiare, si dhe nga 
karakteristikat e flukseve monetare 
kontraktuale. Bazuar në modelin 
dhe karakteristikat e flukseve 
monetare, aktivet financiare do të 
klasifikohen si: (i) aktive financiare 
të mbajtura me kosto të amortizuar, 
(ii) aktive financiare me vlerë të 
drejtë, nëpërmjet të ardhurave 
të tjera përmbledhëse dhe (iii) 
aktive financiare me vlerë të drejtë 
nëpërmjet fitimit ose humbjes.

Institucionet financiare duhet të 
vlerësojnë me kujdes objektivin e 
tyre kryesor, për të përcaktuar nëse 
portofoli i tyre i aktiveve financiare 
përfaqëson më tepër modelin 
e biznesit të matjes me vlerë të 
drejtë, nëpërmjet të ardhurave 
të tjera përmbledhëse (mbajtur 
për të mbledhur dhe shitur), apo 

PriceWaterhouseCoopers
ALBANIA

SNRF 9
Instrumentet financiarë: Ndryshimi më i rëndësishëm 
i rregullave të kontabilitetit i 10 viteve të fundit

TEMA E DITËS

të kryera (përfshirë këtu vlerësimin 
e kushtit që flukset monetare janë 
vetëm pagesa të kryegjësë dhe 
interesave), si dhe monitorimin e 
shitjeve, për të përcaktuar nëse i 
përmbushin kriteret e standardit të 
ri. 

Duke qenë se një pjesë e 
vlerësimit të modelit të biznesit varet 
edhe nga historiku se si institucionet 
financiare kanë përmbushur 
objektivat e këtij modeli, këto të 
fundit duhet të ruajnë të dhëna të 
mjaftueshme, për të bërë krahasimin 
midis modelit dhe ngjarjeve aktuale. 

Zhvlerësimi do të jetë një aspekt 
sfidues i SNRF 9. Aktualisht, pjesa 
më e madhe e tyre, përfshirë këtu 
bankat, nuk mbledhin informacion 
për huat në masën e kërkuar nga 
standardi. Kështu, ato duhet të 
modifikojnë sistemet e huadhënies 
dhe ato të informacionit, për të 
mbledhur informacionin e kërkuar. 
Drejtuesit duhet të ndërtojnë modele 
të reja, për të përcaktuar vlerësimin 
e humbjeve të pritshme nga huat 
për 12 muaj dhe humbjet përgjatë 
jetës së aktivit. Kjo do të kërkojë 
ushtrimin e gjykimeve komplekse 
(p.sh.: përcaktimin e “ngjarjeve të 
mospagesës”, përcaktimin e rrezikut 
të ulët kreditor, apo ecurinë e huave 
limit (overdraft-eve) gjatë jetës së 
tyre). 

Çfarë ndodh më 1 janar 2018?
Zbatimi

Standardi do të zbatohet 
në retrospektivë. Ri-paraqitja 
e periudhës krahasuese nuk 
kërkohet. Megjithatë, institucio-
neve financiare u lejohet të bëjnë ri-
paraqitje, nëse këtë arrijnë ta bëjnë 
pa përdorur informacione që kanë 
ndodhur pas periudhës raportuese. 
Nëse ri-paraqitja e periudhës 
krahasuese nuk kryhet, institucionet 
financiare duhet të rregullojnë 
gjendjen fillestare të fitimit të 
mbartur, për efekt të zbatimit të 
standardit më 1 janar 2018. 

Ndikimi në fitim
Raportimi sipas SNRF 9 pritet të 

sjellë ulje të fitimit, si pasojë e rritjes 
së mundshme të zhvlerësimeve 
totale në vlerë absolute. 
Institucionet financiare duhet 
të njohin humbje të mundshme 
kreditore të ardhshme, që në 
momentin që një hua regjistrohet, 
pavarësisht se ka shumë mundësi 
që ky aktiv të rikuperohet i 
plotë. Pas periudhës tranzitore, 
SNRF 9 pritet të sjellë luhatje në 
pasqyrën e fitimit/humbjes, pasi 
më shumë aktive do të maten me 
vlerën e drejtë dhe ndryshimet 
nga njëra periudhë në tjetrën do 
kalojnë në fitim-humbje. Kuadri i 
ri i menaxhimit të huave duhet të 
përshtatë dhe integrojë rrezikun 
kreditor ekzistues, menaxhimin 
e likuiditetit dhe parashikimin 
e flukseve monetare, për të 
ndihmuar në një vendimmarrje më 
të informuar dhe për të shmangur 
rrezikun e “fshehjes” së kredive me 
rrezik kreditor të përkeqësuar, të 
cilat do të ndikonin në zhvlerësimet 
përkatëse, e rrjedhimisht në matësit 
e ecurisë.

Shkalla e ri-organizimit
Si rezultat i zbatimit të SNRF 9, 

për herë të parë rezultatet që dalin 
nga modelet e rrezikut do të kenë një 
rol të rëndësishëm në raportimin 
financiar. Si rrjedhojë, niveli i 
kontrolleve dhe “qeverisjes” së 

këtyre modeleve, sikurse rishikimi 
dhe monitorimi i vazhdueshëm 
i tyre, do të jetë vendimtar për 
zbatimin e SNRF 9. 

Kuadri i matjes së rrezikut duhet të 
jetë elastik dhe i përshkallëzuar, për 
të lejuar zbatimin në të gjithë njësitë 
e biznesit me profile të ndryshme 
rreziku. Institucionet financiare 
duhet të paraqesin vlerësime 
të pavarura, për të vërtetuar 
vlefshmërinë e këtyre modeleve 
dhe për të vlerësuar ecurinë e 
tyre.  Përmirësimi i cilësisë së të 
dhënave dhe rritja e bashkëpunimit 
midis departamenteve të financës, 
kontabilitetit dhe menaxhimit të 
rrezikut janë të domosdoshme 
për zbatimin e SNRF 9. Efektet e 
SNRF 9 do të ndryshojnë në varësi 
të institucionit financiar. Disa do të 
kuptojnë që klasifikimi dhe matja 
e aktiveve financiare në thelb do 
të jetë e njëjtë me atë që përdorin 
aktualisht sipas SNK 39 dhe se 
zhvlerësimet dhe provizionet për 
humbjet nuk do të ndikohen në 
mënyrë të rëndësishme; të tjerë 
do të kuptojnë që do të ndikohen 
në mënyrë thelbësore. Pavarësisht 
kësaj, çdo institucion financiar duhet 
të kryejë procesin e rivlerësimit të 
politikave kontabël, paraqitjen e 
shënimeve shpjeguese të pasqyrave 
financiare dhe ndryshimet e 
nevojshme të sistemeve kontabël 
dhe kontrolleve të brendshme, për 
të pasqyruar kërkesat e SNRF 9.

Ndryshimi i cilësisë së huas nga njohja fillestare 

 

Njohja e humbjeve të pritshme kreditore 

Humbjet e pritshme të huas për 
12 muaj 

 
Humbjet e pritshme të huas 

përgjatë jetës 
 

Humbjet e pritshme të huas 
përgjatë jetës 

 

Të ardhurat nga interesi 

Interesi efektiv mbi vlerën 
kontabël bruto 

Interesi efektiv mbi vlerën 
kontabël bruto 

Interesi efektiv mbi vlerën 
kontabël të kostos së 

amortizuar (minus provizionet) 
 

Faza 1 
Standarde 

(Njohja fillestare*) 

 
Faza 2 

Nën-standarde 
(Aktive me rritje të 

konsiderueshme të rrezikut 
kreditor nga njohja fillestare*) 

 
Faza 3 

Të humbura 
(Aktive të zhvlerësuara) 

 

(*) SNRF 9 përmban një udhëzim specifik për aktivet financiare të blera, ose të regjistruara të zhvlerësuara.  

e biznesit të bankave, që mund të 
përmblidhen në dy kategori.

Së pari, bankat me një profil 
shumë të ulët rreziku do të goditen 
në mënyrë jo-përpjestimore nga 
kërkesat minimale të kapitalit. 
Prandaj, gjatë periudhës së parë 
të zbatimit, mund të pritet një 
zhvendosje drejt aktiveve me 
rrezik më të lartë, për të shmangur 
përdorimin mbi-optimal të kapitalit.

Së dyti, pavarësisht nga 
ristrukturimi i portofolit të 
investimeve, shumë banka do të 
vijojnë të kenë një profil rreziku 
shumë më poshtë sesa peshat 
respektive të rrezikut minimal, të 
vendosura nga standardet e BCBS-
së. Në afat të gjatë, e vetmja mënyrë 
për të rregulluar një shtrembërim të 
tillë është rritja e çmimeve.

Me pak fjalë, regjimi i ri i 
kërkesave minimale të kapitalit do të 
prekë më shumë huat hipotekare për 
strehim dhe financat e tregtisë në 
Europë, pasi këto përbëjnë portofol 
investimesh masive, me peshë 
rreziku shumë të ulët. Rrjedhimisht, 
qytetarët si blerës të mundshëm 
shtëpish dhe shoqëritë tregtare 
ndërkombëtare mund të përballen 
me faktin e pagimit të një pjese të 
konsiderueshme të çmimit të kufijve 
tejet konservatorë të standardeve të 
Bazelit.

Ndërlikim shumë i madh
Komiteti i Bazelit përcaktoi me 

zgjuarsi tre objektiva gjatë rishikimit 
të kornizës së prudencialitetit: 

Ndjenja e stabilitetit dhe vazhdi-
mësisë

Detajet janë për specialistët. 
Publiku i gjerë do të dijë vetëm nëse 
është arritur apo jo marrëveshja. 
Shpallja e një pakti ndërkombëtar 
për sistemin bankar global do 
të krijojë menjëherë një imazh 
të bashkëpunimit dhe sigurisë. 
Pavarësisht se cilat janë kushtet 
e marrëveshjes, nuk duhet 
nënvlerësuar efekti pozitiv i lajmit që 
bankat në mbarë botën do vazhdojnë 
të ushtrojnë veprimtari brenda një 
kuadri harmonik të kujdesshëm. Më 
në fund, kriza financiare e vitit 2008 
mund të quhet si e tejkaluar.

Orkestra e BCBS-së (Komitetit 
të Bazelit për Mbikëqyrjen Bankare) 
ka mbi tri dhjetëvjeçarë që luan 
melodinë e Marrëveshjes së Bazelit 
dhe muzika nuk duhet të ndalojë. 
Tensioni gjatë simfonisë u rrit 
shumë gjatë takimit në Santiago, 
Kili, në nëntor 2016. Gjatë pauzës 
që vijoi, publiku është kureshtar të 
dijë nëse koncerti mbaroi, apo ai do 
të vazhdojë. Në këtë rast do të ishte 
një veprim i mençur të luhej muzikë, 
përpara se publiku të ngrihet dhe të 
largohet nga salla, pasi rikthimi i tij 
në sallë do të ishte shumë i vështirë.

Rishpërndarja e aktiveve
Kërkesat minimale shtrembë-

rojnë ekuilibrin midis rrezikut dhe 
çmimit. Vendosja e një kostoje 
minimale kapitali për aktivet, pa 
marrë parasysh rrezikshmërinë e 
tyre do të ketë pasoja në vendimet 

Arritja e një marrëveshjeje 
përbën ndoshta mënyrën më 
të civilizuar e bashkëpunimit 

midis aktorëve, vendeve ose grupeve 
të ndryshme të interesit. Megjithatë, 
çdo traktat përmban në vetvete 
kontrollin e dyanshëm nga palët 
nënshkruese të tij. Rrjedhojat e një 
marrëveshje duhen vlerësuar me 
kujdes. Sigurisht që është më mirë 
të jesh i përgatitur për pasojat, sesa 
të gjendesh përpara faktit të kryer.

Finalizimi i Bazel III po i afrohet 
fazës së tij përfundimtare. Pas 
disa raunde takimesh, sigurisht 
që, herët a vonë, do të arrihet një 
marrëveshje. Por pyetja shtrohet: 
çfarë lloj marrëveshjeje? Ky shkrim 
paraqet kornizat e disa pasojave të 
mundshme, nga këndvështrimi i 
sektorit bankar të BE-së.

Gonzalo GASÓS
Drejtor i Mbikëqyrjes Bankare
FEDERATA BANKARE EUROPIANE, EBF

Marrëveshja e përshtatshme

Kur BCBS publikoi propozimet për versionin përfundimtar të Bazel III në tremujorin e parë të vitit 2016, 
u kryen vlerësime të shumta rreth ndikimit që ai do të kishte mbi bankat. Të gjithë analistët e tregut, 
konsulentët dhe grupet e ekspertëve nga bankat, arritën në përfundimin se ndikimi do të jetë i madh mbi 
bankat europiane.

TEMA E DITËS

thjeshtësi, krahasueshmëri dhe 
ndjeshmëri ndaj rrezikut, duke lënë 
të kuptohet se duhej gjetur ekuilibri 
i duhur mes tyre. Ndoshta është i 
diskutueshëm fakti se vendosja e 
kufijve të lartë minimalë kontribuon 
në thjeshtësi dhe krahasueshmëri, 
në kurriz të një ndjeshmërie më të 
vogël ndaj rrezikut. Megjithatë, ka 
disa arsye për të mos u pajtuar me 
këtë këndvështrim.

Formati i rregullave të hartuara 
nga Komiteti i Bazelit është i 
palexueshëm. Nëse dikush pohon 
se ai është e thjeshtë, atëherë 
duket se kemi përkufizime të 
ndryshme mbi thjeshtësinë. Kur 
BCBS publikoi propozimet për 
versionin përfundimtar të Bazel III 
në tremujorin e parë të vitit 2016, 
u kryen vlerësime të shumta rreth 
ndikimit që ai do të kishte mbi 
bankat. Të gjithë analistët e tregut, 
konsulentët dhe grupet e ekspertëve 
nga bankat, arritën në përfundimin 
se ndikimi do të jetë i madh mbi 
bankat europiane.

Një shqyrtim i kujdesshëm 
i të gjithë këtyre analizave dhe 
diskutimeve të zhvilluara me 
ekspertë tregon se sa e vështirë 
është të kuptohen efektet e regjimit 
të ri të propozuar. Ndjeshmëria e 
kufizuar ndaj rrezikut, një lidhje e 
ngatërruar mes kërkesave minimale 
për kapital, të mbivendosura me 
kërkesat minimale lidhur me 
parametrat e rrezikut, sikundër dhe 
caktimi arbitrar i peshave të rrezikut 
për disa klasa të caktuara aktivesh, 
bëjnë që këto rregulla të vlerësohen 
në përgjithësi si një rebus i vërtetë.

BCBS-ja thuhet se e ka modifikuar 
propozimin, duke prezantuar një 
fazë të parë zbatimi më të gjatë, por 
duke lënë të pandryshuar vlerat 
e kërkesave minimale të kapitalit 
dhe rrezikut. Problemi është se 
investuesit në treg e kanë shumë 
të vështirë të ndërtojnë skenarë të 
saktë, për shkak të kompleksitetit të 
madh të këtij propozimi.

Ngritja e stekës rregullatore dhe 
kufizimi i gjykimit mbikëqyrës

Sistemi bankar i BE-së ka 
forcuar ndjeshëm ecurinë e tij, pas 
shpërthimit të krizës. Bankat kanë 
rritur raportet e tyre të kapitalit 
bazë, nga 6% në nivelin aktual prej 
13.6%, kryesisht duke grumbulluar 
kapital të ri në treg dhe nga fitimet 
e pashpërndara. Ky përmirësim ka 
rezultuar në një rritje të raportit të 
levës bankare nga më pak se 3% 
në nivelin e sotëm prej 5%. Përveç 
kësaj, më shumë se njëqind bankat 
më të mëdha kanë përgatitur planet 
e shpëtimit, në rast të përballjes 
me ndodhi dhe situata negative, si 
dhe janë aktualisht në proces të 
paraqitjes dhe shqyrtimit të këtyre 
planeve me mbikëqyrësit respektivë. 
Me pak fjalë, bota ka ndryshuar dhe 
janë nxjerrë tashmë mësime nga 
kriza.

Përtej rritjes së sasisë dhe 
cilësinë së kërkesave për kapital të 
Shtyllës 1, mbikëqyrësit europianë 
kanë vënë në jetë edhe dy masa 
mbrojtëse të Shtyllës 2, që nga fillimi 
i Bazel II. Aktualisht, kapitali shtesë i 
kërkuar nëpërmjet Shtyllës 2 është 
mesatarisht rreth 4% e aktiveve 
të peshuara me rrezik, ku në disa 
vende kjo arrin në nivelin 6% dhe më 
shumë. Përkundrejt kësaj panorame, 
pyetja themelore është se si mund 
të ndahet trysnia e prudencialitetit, 
që duhet të përballojë një bankë 
e shëndetshme, midis kërkesave 
minimale të Shtyllës 1 dhe masave 
mbrojtëse të Shtyllës 2.

Një shembull i thjeshtë mund 
të ilustrojë situatën: një bankë e 
sigurt europiane ka një raport të 
shëndetshëm kapitali prej 15%. Të 
gjithë gjasat janë që ajo është një 
bankë e shëndetshme, që ka besimin 
e investuesve dhe klientëve. Niveli i 
mjaftueshmërisë së kapitalit është 
10.5%, pra, ajo është mbi nivelin 
minimal. Ajo gjithashtu përmbush 
dhe kriterin e kapitalit shtesë të 
Shtyllës 2 prej 3%, duke e çuar nivelin 

e përgjithshëm të mjaftueshmërisë 
së kapitalit prej 13.5%.

Në vijim të një skenari modest 
të analistëve të tregut, kriteret 
minimale dhe ndryshimet e tjera 
të BCBS-së, të propozuara në 
standardin e ri, nënkuptojnë një 
rritje prej 33% në kërkesat minimale 
ndaj bankave europiane. Duke e 
marrë të mirëqenë këtë supozim, 
kërkesa minimale për kapital prej 
10.5% e bankës do të rritet në 14%. Si 
rezultat, raporti i mjaftueshmërisë 
së kapitalit të saj prej 15% do të 
duket një nivel jo fort i mjaftueshëm 
në sytë e investuesve, pasi problemi 
më i vogël do ta vendoste bankën 
në vështirësi operacionale. Në 
fakt, nëse i shtojmë dhe kapitalin 
e kërkuar shtesë të Shtyllës 2 prej 
3%, atëherë kërkesa totale do të 
shkojë në 17% dhe banka do të jetë 
e destinuar teknikisht që të fillojë 
një proces ndërhyrjeje të hershme. 
Në mënyrë të pashmangshme ky 
lajm do të trembë depozituesit, duke 
shkaktuar një krizë të paralajmëruar 
likuiditeti. Përmbledhtazi, një bankë 
e shëndetshme mund të shtyhet 
drejt problemeve, si rezultat i një 
kuadri rregullator tepër konservator. 
A i shërben stabilitetit financiar një 
situatë e tillë?

Shqyrtimi i kujdesshëm është më i 
mirë sesa recetat e forta paraprake 

Vendosja e kërkesave minimale 
për kapital sipas Shtyllës 1, i ngjan 
dhënies së recetës së një antibiotiku 
të fortë për të gjithë pacientët që 
kanë dhimbje koke, përpara se të 
shqyrtohet  shkaku i dhimbjes.

Në Europë, Autoriteti Bankar 
Europian (EBA) dhe Mekanizmi i 
Mbikëqyrjes së Përbashkët (SSM) 
janë të angazhuar aktualisht në 
një rishikim dhe shqyrtim serioz 
dhe të plotë teknik të modeleve 
të brendshme të bankave për 
vlerësimin e rrezikut, për të zgjidhur 
ndonjë problem të mbetur. Ky është 
veprimi i duhur që duhet ndërmarrë.

Ishte vërtet një kënaqësi e madhe 
dhe nder për mua të merrja pjesë 
në Forumin e Bashkëpunimit të 

Detit të Zi dhe Ballkanit, 2017, si 
përfaqësues i Shoqatës Shqiptare 
të Bankave (AAB), dhe si pjesë e 
një paneli të veçantë, që trajtoi 
temën: “Ekonomia & inovacioni 
digjital, kontrolli i thikës me dy tehe 
(borxhi)”, duke kontribuar për një 
dialog të qëndrueshëm me synim 
një bashkëpunim më të ngushtë në 
rajon. Ky panel diskutimi, i moderuar 
në mënyrë mjeshtërore nga z. Wim 
Mijs, President i Federatës Bankare 

Periklis DROUGKAS
Drejtor i Përgjithshëm
ALPHA BANK SHQIPËRI

Forumi i Bashkëpunimit të Detit të Zi dhe 
Ballkanit në Serres, Greqi

Më 25 - 26 maj 2017 qyteti i Serres, në Greqinë e Veriut, mblodhi bashkë në Forumin e Bashkëpunimit të Detit të Zi dhe 
Ballkanit rreth 42 aktorë ndërkombëtarë, të cilët formësuan të ardhmen sipërmarrëse të rajonit të Ballkanit dhe Detit të 
Zi, duke theksuar rëndësinë gjeopolitike të rajonit, bënë të njohur sfidat dhe identifikuan mundësitë e pashfrytëzuara për 
biznes dhe tregti. Në seancat plenare, Forumi ofroi një panoramë të përgjithshme mbi Bashkimin Evropian, Perspektivat 
dhe Objektivat e Zhvillimit të Qëndrueshëm për Ballkanin dhe Detin e Zi drejt 2030-ës. Diskutimet në panelet ndërvepruese 
trajtuan tema themelore, që lidheshin me: “Rrugët e energjisë dhe ndërlidhjet për energjinë elektrike dhe gazin”, “Ekonomia 
& inovacioni digjital”, “Gratë në Udhëheqje”, “Bujqësia, mjedisi dhe përdorimi i burimeve”, “Transporti, tregtia përmes detit, 
infrastrukturat dhe nyjet tregtare” dhe “Turizmi i qëndrueshëm dhe ai kulturor”.
Shqipëria u përfaqësua nga z. Periklis Drougkas, Drejtor i Përgjithshëm i Alpha Bank Albania, zj. Eralda Cani, zv.Ministre e 
Integrimit dhe zj. Brunida Paskali, nënkryetare e Bashkisë së Tiranës.

SPECIALE

Evropiane (EBF), ishte një përvojë e 
mrekullueshme. Folësit e shquar 
paraqitën aty përvojat, mendimet 
dhe frymëzimin e tyre në fushat 
përkatëse të ekspertizës.

Në prezantimin tim iu referova 
progresit të madh që ka bërë 
Shqipëria në rrugën e saj drejt 
digjitalizimit. Pikat kryesore të 
prezantimit u fokusuan në rrugëtimin 
transformues që ka kryer gjatë 
viteve sistemi bankar, zhvillimin e 
kuadrit ligjor dhe rregullator, sfidat 
për një sistem bankar dhe ekonomi 
të digjitalizuar, pengesat drejt 
digjitalizimit, kërcënimi nga krimin 
kibernetik, etj.

Diversiteti i folësve, angazhimi 
dhe pjesëmarrja e audiencës siguroi 
një dialog shumë konstruktiv dhe 
rezultate të rëndësishme, që kanë 
një ndikim të thellë në bankingun e 
sotëm dhe duhet të merren shumë 
në konsideratë nga bankat, kur 
hartojnë drejtimet dhe planet e 
ardhshme strategjike. Konkretisht, 
diskutimet u përqendruan në:

Teknologjinë: 
Standardizimi i proceseve, duke 
përdorur algoritme matematikore, 
për të ofruar shërbim cilësor më të 
shpejtë sesa e ofrojnë punonjësit dhe 
kapja e sa më shumë klientëve në 

rrafsh mbarë global po ndryshon në 
mënyrë dramatike mënyrën aktuale 
të kryerjes së veprimtarisë bankare.
Bill Gates tha dikur se: “Bankingu 
është i nevojshëm, bankat jo”.

Sjelljen e Konsumatorëve: Prit-
shmëritë e konsumatorëve nga 
bankat kanë ndryshuar. Ata kërkojnë 
shërbime më të shumta dhe më të 
shpejta, me një kosto më të ulët dhe 
një gamë të gjerë qasjesh në to.

Legjislacionin: Për shkak të sasisë 
së madhe të transaksioneve që 
kryhen çdo ditë në botën financiare 
dhe krizës financiare që lamë pas, 
entet rregullatorë po marrin masa 
më të rrepta për të kontrolluar 
dhe monitoruar lëvizjen e parave 
dhe çdo përdorim përfundimtar 
të saj. Prandaj, përparësia kyçe 
konkurruese është përshtatja sa 
më e shpejtë e bankave ndaj këtyre 
sfidave.

Tregti dhe konkurencë në nivele të 
reja: FinTech-sat po bëhen sinonim 
i transaksioneve masive sot. Këto 
biznese të reja sjellin fleksibilitet, 
efikasitet dhe teknologji të lartë, që 
mundësojnë ofrimin e shërbimeve 
me vlerë të shtuar. Qasja në një 
banking të thjeshtë është çelësi dhe 



Ekspertët e
Kredisë për 
Shtëpi

Këste fikse të pandryshueshme edhe nëse 
Bono e Thesarit ndryshon.
Lehtësisht e ndryshueshme monedha 
nga Euro në Lek.
Normë interesi fikse deri në 5 vjet.
0% interes për 4 vitet e fundit.

KREDI PËR SHTËPI

1 Mendimet e shprehura në këtë material janë të autorit dhe nuk përfaqësojnë domosdoshmërisht ato të Bankës së Shqipërisë.

jo madhësia e aktiveve.
Përfundimisht, mund të them 

se Teknologjia Financiare mund t’i 
ofrojë Ballkanit dhe Rajonit të Detit 
të Zi:

• Stabilitet, duke rritur 
përfshirjen financiare nëpërmjet 
njohurive financiare dhe qasjes më 
të lehtë në veprimtarinë bankare;

•	 Rritje, duke përqafuar 
“Revolucionin Digjital”, si dhe 
duke krijuar një sistem bankar 
konkurrues, të aftë dhe të sigurt, 
duke krijuar një qendër të sigurisë 
kibernetike;

•	 Bashkëpunim, duke ndarë 
përvojat mes njëri-tjetrit.

Duke pasur parasysh se AAB 
është një partner kyç i këtij Forumi, 
ne do të jemi më se të lumtur për të 
punuar drejt forcimit të lidhjeve tona 
të miqësisë dhe bashkëpunimit midis 
vendeve të Ballkanit dhe Rajonit të 
Detit të Zi.

Prof. Dr. Eralda CANI
Zv.Ministre 
MINISTRIA E INTEGRIMIT

Në këtë forum mora pjesë 
në panelin “Gratë në 
Udhëheqje”, ku bëra një 

prezantimin me temë: “Zhvillimi 
i politikave për pjesëmarrje më 
të mirë të grave në jetën publike 
dhe politike dhe fuqizimi ekonomik 
i grave”. Lidhur me këtë temë, 
parashtrova sa vijon:

Bota në të cilën jetojmë është 
ajo ku gratë, pothuajse gjysma e 
popullsisë në mbarë botën, janë 
ende të nën-përfaqësuara në jetën 
publike dhe politike. Ndërsa rritet 
ndërgjegjësimi për nevojën për të 
pasur më shumë gra aktive në të 
gjitha aspektet e jetës publike, disa 
politika janë përshtatur për të rritur 
pjesëmarrjen e tyre. Sidoqoftë, në 
përgjithësi udhëheqja e tyre ende 
pranohet me kushtin  që gratë të 
pasqyrojnë cilësinë në çdo aspekt, 
duke pasqyruar paragjykime të 
fshehura dhe jo të fshehura dhe 
barriera sociale, që përpiqen të 
funksionojnë si mekanizma vet-
kufizues për pjesëmarrjen e grave 
në jetën publike dhe politike të një 
vendi. 

Udhëheqja përmes shembullit 
pozitiv është padyshim mbështetës 
i lartë i kauzës së pjesëmarrjes së 
grave dhe këtu mund t'i referohemi 
shumë grave të shquara nga rajoni. 
Një shembull i kohëve të fundit 
në Shqipëri është ai i Gjeneralit 
të Forcave të Armatosura për 
Komandën e Doktrinës dhe të 
Stërvitjes, zj. Manushaqe Shehu, 
e emëruar në vitin 2016. Ajo është 
gruaja e parë në vend në këtë 
nivel, që nga krijimi i Forcave 
të Armatosura të Shqipërisë së 
pavarur, rreth 100 vjet më parë, 
e emëruar në këtë pozicion falë 
aftësive të larta profesionale dhe 
personale. Një shembull tjetër 
nga Greqia është zj. Konstantina 
Kuneva, anëtare e tanishme e 
Parlamentit Evropian, me një jetë 
që mund të flasë vëllime të tëra; 
një jetë e vështirë si emigrante 
në Greqi, me arritje politike dhe 
sociale si një sindikaliste aktive, që 
lufton për pagesa të drejta, kushte 
të mira pune për punonjësit, një 
veprimtari që rezultoi në një sulm 
fizik ndaj saj, i atillë që mund të 
shkatërronte shumë prej nesh. Ky  
shembull jo vetëm që është një 

frymëzim, por gjithashtu pasqyron 
atë që nuk duhet harruar: vlerat që 
i mbajmë të dashura, të tilla si: liria, 
barazia, drejtësia, nuk mund të 
merren si të mirëqena. Këto vlera 
duhet të materializohen, mbrohen 
dhe zhvillohen çdo ditë.

Lidhur me pjesëmarrjen e grave në 
jetën publike dhe politike, politikat 
e përshtatura kanë rëndësi. E 
konsideruar si transformuese e 
shoqërisë, ndërtuese e besimit 
dhe e kapitalit social, ofruese e 
mësimeve të vlefshme demokratike 
dhe ndërtuese e besimit civil 
dhe forcuese e mirëqenies dhe 
statusit personal, një pjesëmarrje 
e tillë ka nevojë për mbështetje 
me politika të duhura dhe masa 
politike. Platforma e Pekinit e 
vitit 1995 rekomandoi rregullin e 
njohur të përfaqësimit të grave 
në parlamentet kombëtare me 
30%, një politikë pozitive që në 
vijim u pasqyrua në legjislacionet 
zgjedhore. Ligji zgjedhor shqiptar u 
ndryshua duke përfshirë  rregullin 
e përfaqësimit gjinor me 30%, një 
masë që rriti përqindjen e grave 
deputete pas zgjedhjeve të vitit 
2009 në 16.4% nga 12% në kuvendin 
e mëparshëm në vend, dhe në 
rreth 22% pas zgjedhjeve politike 
të 2013-ës. Ligji u ndryshua më 
tej në vitin 2015, për të kërkuar 
50% përfaqësim të kuotës gjinore 
për këshillat e qeverisjes vendore,  
në vijim të së cilës numri i grave 
këshilltare u rrit në rreth 35% në 
zgjedhjet lokale të vitit 2015. Rritja 
e numrit të grave të përfshira 
në politikë dhe rritja e përvojave 
të tyre politike, natyrisht do të 
rrisë numrin e grave në pozicione 
drejtuese.

Ndërsa rëndësia e masave 
politike është shumë e vlerësuar, 
përfaqësimi i grave në pozicione  
udhëheqëse duhet të bëhet 
"normalitet" në mentalitetin politik 

dhe të konsiderohet natyrshëm 
"funksional dhe i vlefshëm." Për 
ilustrim, ndërkohë që nuk ka kuota 
gjinore për Këshillin e  Ministrave të 
Shqipërisë, numri i grave ministre 
aktualisht është 10 nga 21 anëtarë 
të qeverisë, ose 48% e qeverisë. 
Ky numër i lartë i grave ministre 
e liston vendin tonë mjaft lart në 
rajon; kjo vlerësohet si progresive 
dhe si një shenjë e evropianizimit 
të Shqipërisë. Ky shembull tregon 
se lidershipi i grave, pa marrë 
parasysh kuotat, mund të forcohet 
me anë të vullnetit dhe mentalitetit 
të duhur politik.

Të gjitha studimet dhe analizat 
për barazinë dhe fuqizimin gjinor 
tregojnë rëndësinë e fuqizimit 
ekonomik të grave, si pjesë e 
politikave që nevojiten të miratohen 
në këtë drejtim. Një Plan i veçantë 
Veprimi 2014-2020 u miratua 
në Shqipëri me ndihmën e UN 
Women, për të mbështetur gratë 
sipërmarrëse, duke u fokusuar në:

• Projektimin e politikave nxitëse, 
për të mbështetur gratë sipërmarr-
ëse, duke përfshirë përmirësimin 
e kornizave rregullatore dhe 
institucionale;
• Rritjen e kapaciteteve të grave 
sipërmarrëse, nëpërmjet trajni-
meve dhe programeve të edukimit;
• Përmirësimin e qasjes në financa 
për gratë sipërmarrëse, duke 
përfshirë skemat e  financimit 
të përkushtuar dhe rritjes 
së aplikimeve në skemat e 
përgjithshme të financimit;
• Krijimin e një rrjeti mbështetës 
për gratë sipërmarrëse, duke 
përfshirë edhe veprimtari 
ndërgjegjësuese;
• Rritjen e mbështetjes për gratë 
në zonat rurale, duke rritur 
potencialin e tyre për punësim.

Mungesa e mjeteve financiare kon-
siderohet si pengesë kryesore për 

fuqizimin e grave, veçanërisht atyre 
sipërmarrëse, prandaj skemat 
funksionale për të mbështetur 
gratë sipërmarrëse konsiderohen 
si kyçe. Në vitin 2016,  Programi 
Shqiptaro-Italian për Ndërmarrjet 
e Vogla dhe të Mesme mbështeti 
18 biznese në pronësi të grave, për 
një total prej 4.53 milionë euro. Në 
vitin 2016, përmes katër skemave 
mbështetëse u mbështetën rreth 
36 gra sipërmarrëse, me rreth 16 
milionë lekë. Gjithsesi, të dhënat 
tregojnë se gratë mbeten ende 
prapa në sferën ekonomike. Në 
vitin 2016, në sektorin publik vetme 
4 nga 102 shoqëri në pronësi të 
bashkive kishin një grua në drejtim. 
Në dhjetor të vitit 2015, nga 120 
kompani shtetërore, vetëm 17 kishin 
administratore një grua. Ndërkohë, 
pjesa e kompanive private, në 
pronësi ose të administruara nga 
gratë është rritur nga 22.9% në 
2005 në 28.5% në vitin 2014 dhe në 
31.3% në vitin 2015. Në vitin 2015, 
34% e bizneseve të reja ishin në 
pronësi apo administroheshin nga 
një grua, që do të thotë se pjesa e 
këtyre bizneseve është në rritje. 
Në këtë drejtim, janë të nevojshme 
përpjekje të mëtejshme. Ka disa 
shembuj të mirë  mund të ndiqen, 
të tillë si: një program për të nxitur 
gratë menaxhere për shoqëritë në 
pronësi të shtetit, apo bashkive. 
Po ashtu, mund të miratohet edhe 
një rregull për  një përqindje të 
grave në bordet e ndërmarrjeve 
publike. Kjo është provuar me 
sukses në vende të tjera, të tilla 
si: Norvegjia apo Franca. Një 
studim i kryer në fillim të vitit 
2017 nga Ministria e Zhvillimit 
Ekonomik, Turizmit, Tregtisë 
dhe Sipërmarrjes rekomandoi 
përmirësimin e funksionimit të 
skemave mbështetëse për gratë 
sipërmarrëse.
Një çështje tjetër e rëndësishme 
është ajo e grave të nëngrupeve 
të veçanta, si: gratë me aftësi të 

kufizuara apo rome dhe egjiptiane. 
Disa masa janë marrë që nga viti 
2013, duke trajtuar diskriminimin 
e shumëfishtë. Ndryshimet në 
ligjin për ndihmën dhe shërbimet 
shoqërore parashikojnë se nënat 
me aftësi të kufizuara, të vetme 
apo kryetare të familjeve, mund 
të përfitojnë nga shërbimet 
mbështetëse të ofruara nga qendrat 
komunitare publike. Bazuar në 
një urdhër të veçantë të Ministrit 
të Mirëqenies Sociale dhe Rinisë 
grupe të caktuara shoqërore, 
përfshirë gratë dhe vajzat me aftësi 
të kufizuara, janë të përjashtuar 
nga pagesa e tarifave për kurset 
e formimit profesional. Për gratë 
rome dhe egjiptiane masat janë 
më komplekse. Këto fillojnë me 
mbështetje për fëmijët romë dhe 
egjiptianë që shkojnë në shkollë, 
si: heqja e tarifave, dhënia e librave 
dhe materialeve të studimit pa 
pagesë, vende studimi të dedikuar 
për ta, etj. Për shembull, ka rreth 
3,500 fëmijë romë që marrin falas 
librat e shkollimit çdo vit. Po ashtu, 
gratë rome mund të ndjekin kurse 
profesionale falas. Si rrjedhojë, 
numri i grave rome që marrin 
pjesë në programet e edukimit apo 
kurse profesionale është rritur, 
por është ende shumë herët për 
të vlerësuar ndikimin afatgjatë të 
këtyre masave.

Do të doja të përfundoja me një 
proverb të vjetër kinez që thotë se: 
"Nuk duhet të kesh frikë nga rritja 
e ngadaltë, por nga qëndrimi pa 
lëvizur". Ne kemi arritur shumë, 
megjithatë, nuk është ende koha të 
jemi të kënaqur dhe qëndrojmë pa 
lëvizur. Ne duhet të ecim përpara, 
duke bërë nga një hap në çdo kohë. 
Kjo nuk është një zgjedhje, por 
diçka që duhet të realizojmë, sepse 
siç thekson Madeleine K. Albright: 
“Zhvillimi pa demokraci nuk është 
i mundshëm. Demokracia pa gratë 
është e pamundur”.

Brunilda PASKALI
Nënkryetare
BASHKIA E TIRANËS

Ftesën për pjesëmarrjen në 
Forumin e Vendeve të Ballkanit 
dhe të Detit të Zi, e prita me 

shumë kënaqësi. Pjesëmarrja e 
Shqipërisë në panele të ndryshme 
u përshëndet nga organizatorët 
e Forumit me urimin që në një 
nga vitet e ardhshme ky event të 
mund të organizohet në Shqipëri. 
Si pjesëmarrëse në panelin mbi 
turizmin: “Zhvillimi i Turizmit të 
Qëndrueshëm, Prioritetet dhe 
Sfidat”, së bashku me përfa-
qësues nga Greqia, Bullgaria 
e Turqia, si tema qendrore 
diskutimi ishin: Si ta zhvillojmë 
sa më shumë turizmin në vendin 
tonë? Si ta bëjmë atë sa më të 
qëndrueshëm? Cilat janë aksionet 
e përbashkëta për të promovuar 
turizmin kulturor në rajonin tonë? 
Prezantimi im u përqendrua në tre 
drejtime kryesore:

1 Politikat tona për një turizëm të 
qëndrueshëm; 
2 Sfidat e bashkëpunimit për 
një turizëm të qëndrueshëm në 
rajonin e Ballkanit; 
3 Turizmi kulturor dhe promovimi 
i tij. 

Pika e parë e prezantimit solli 
në vëmendje të pjesëmarrësve 
politikat shtetërore të ndërmarra 
gjatë këtyre 4 viteve për turizmin 
në Shqipëri, si: Ligji për Turizmin, 
i miratuar në 27 Korrik 2015 dhe 
Strategjia mbi Turizmin 2014-
2020, duke theksuar  faktin 
se turizmi konsiderohet si një 
sektor strategjik dhe prioritar 
për ekonominë tonë, me një 
kontribut në rritje në PBB-në e 
vendit, respektivisht 5,9% (2014),  
6% (2015) dhe 6,1% (2016). Po 
kështu, u prezantuan dhe politikat 
mbështetëse që parashikon ligji i 
turizmit për investuesit vendas, 
apo të huaj, që duan të investojnë 
në fushën e turizmit, si: vënia në 
dispozicion e pronave shtetërore 
me tarifa simbolike, apo masat 
më të fundit të ndërmarra, si: 
reduktimi i TVSH-së në 6% për 
akomodimin. 

Ndërkohë, pika e dytë e preza-
ntimit shtroi për diskutim sfidat 
me të cilat përballet rajoni i 
Ballkanit, për një bashkëpunim 
për turizëm të qëndrueshëm. 
Vendet e Ballkanit ndërmarrin 
politika shtetërore individuale 
për promovimin e turizmin të 
qëndrueshëm të vendeve të tyre, 
por në një botë gjithnjë e më 
shumë globale është një sfidë 
më vete bashkëpunimi rajonal 
dhe prezantimi i rajonit si një 
i tërë për vizitorët e huaj. Disa 
nga sfidat kryesore me të cilat 
rajoni i Ballkanit përballet për një 
turizëm të qëndrueshëm shkojnë 
nga vështirësia për të ofruar 
një produkt cilësor gjithëvjetor, 
te situatat shpeshherë të 
vështira politike, mungesa e një 
promovimi të gjerë mbarëbotëror 
të rajonit, etj. Lajmi i mirë është 
që kemi përpjekjet e para për 
të konsoliduar  një produkt të 

përbashkët turistik të 5 shteteve 
të Ballkanit për tregun japonez. 
Ndërkohë pjesa e fundit e 
prezantimit paraqiti Turizmin 
kulturor “......një turizëm i 
interesit të veçantë bazuar në 
kërkimin dhe pjesëmarrjen në 
eksperienca të reja dhe të thella 
kulturore, qofshin ato estetike, 
intelektuale, emocionale, apo 
psikologjike” (Stebbins, 1996). 
Shqipëria është një vend i pasur 
me monumente kulture, duke zënë 
vendin e dytë në Mesdhe për nga 
dendësia dhe prezenca e tyre me 
2000 monumente, 4 prej të cilave 
janë trashëgimi e UNESCO-s. 
Gjithsesi, turizmi kulturor ende 
nuk është arsyeja e parë e 
turizmit në vendin tonë, prandaj 
na duhet të ndërmarrim veprime 
të vazhdueshme për promovimin 
e vendit në panaire të ndryshme 
ndërkombëtare, koordinimin 
me aktorë të ndryshme vendas 
e të huaj, për promovimin e 
trashëgimisë sonë kulturore, apo 
ofrimin e produkteve kulturore të 
përbashkëta me vendet e rajonit 
tonë. 

Diskutimet dhe debatet që pasuan 
prezantimet e panelit tonë 
përfunduan në një pikë: Rajoni ynë 
ka nevojë për një bashkëpunim 
më të madh e të vazhdueshëm, 
për të promovuar vlerat tona të 
përbashkëta kulturore e turistike, 
në një botë gjithnjë e më shumë 
globale. Pjesëmarrja në Forumin 
e parë të Ballkanit dhe Vendeve 
të Detit të Zi ishte një eksperiencë 
shumë e vlefshme dhe 
interesante për rrjetin e krijuar 
me pjesëmarrësit nga vendet 
e ndryshme, për eksperiencat 
që u ndanë dhe për mesazhin e 
bashkëpunimit dhe vazhdimësisë 
që përcollëm në mbyllje të këtij 
Forumi.

më pak transaksione cash, më 
shumë shpejtësi, lehtësi e komoditet, 
e si rrjedhojë, rritje të cilësisë 
së shërbimit dhe kënaqësisë së 
kartëmbajtësve dhe tregtarëve që i 
pranojnë këto karta.  

Kërkesa e detyrueshme, e 
lëshuar nga Organizata e Pagesave 
MasterCard  International për Euro-
pën, e cila pas janarit 2017, kërkonte që 
çdo instalim i terminaleve të rinj  POS  
dhe Upgrade i POS-eve ekzistuese  
të bëhej vetëm me terminale  me 
funksionalitetin  shtesë “Pa Kontakt”, 
ndikoi në një përshpejtim të dukshëm 
të vënies në jetë të kësaj teknologjie 
në Shqipëri. Prej tremujorit të fundit 
të vitit 2015 e deri më sot në Shqipëri 
u instaluan rreth 3.500 terminale POS 
të certifikuar, të cilët  janë “Contactles 
enabled”, çka përbën mbi 47% 
të numrit total të terminaleve që 
operojnë sot në tregun e pagesave. 
Tregu nisi të përgatitej për të pranuar 
kartat “Pa Kontakt”, të lëshuara nga 
çdo operator kudo në bote dhe kjo 
nxiti bankat në vend të lëshojnë kartat 
e tyre të para “Pa Kontakt”. Muaji maj 
2016 shënoi daljen e kartës së parë 
“Pa Kontakt” në Shqipëri dhe sot 
numërohen rreth  6.400 karta “Pa 
Kontakt”, ose ndryshe 0.63% e totalit 
të kartave të lëshuara. 

Cilat janë përparësitë të 
përdorimit, si dhe cilat janë disa 
prej karakteristikave të saj?

Karta “Pa Kontakt” në plastikën 
e saj mbart një antenë, e cila 
mundëson komunikim nëpërmjet 
valëve me terminalin POS, gjithashtu 

të pajisur me antenë, pa qenë nevoja 
e futjes së kartës në lexuesin Chip/
Magnetic, apo dhe futjes së kodit PIN. 
Teknologjia “Pa Kontakt” realizon 
nëpërmjet komunikimit NFC një 
lexim me sukses të të dhënave nga 
një largësi jo më shumë se 10 cm. 
Një transaksion “Pa Kontakt” dhe pa 
PIN zgjat mesatarisht 15 sekonda, 
ndërkohë që transaksionet cash 
zgjasin 34 sekonda dhe ato Chip dhe 
PIN, 25 sekonda. Kartat “Pa Kontakt”, 
të lëshuara nga shtete të ndryshme, 
mund të përdoren natyrshëm në 
terminale POS të instaluara në 
Shqipëri, ashtu sikurse kartat e 
lëshuara nga bankat në Shqipëri 
gjejnë përdorim të gjerë kudo, si 
brenda dhe jashtë vendit, kudo ku 
shfaqet shenja e valëve të radios, apo 
simboli WIFI në terminale, ashtu edhe 
në karta.
Maksimumi i kërkuar nga MasterCard 
i një transaksioni “Pa Kontakt” dhe pa 
PIN për kartat e lëshuara në Shqipëri 
është shuma 2.000 lekë, ndërkohë 
mbetet vendim i bankës lëshuese të 
aplikojë ose jo kufij më të lartë se kjo 
shumë. Për arsye sigurie ekziston 
gjithashtu një numër maksimal i 
njëpasnjëshëm i transaksioneve të 
realizuara “Pa Kontakt” e pa PIN; 
zakonisht rekomandohet  2 – 3, 
ndërkaq në transaksionin e tretë, 
apo të katërt, kërkohen futje e kodit 
PIN, për të identifikuar përdoruesit 
me klientin legjitim. Në shuma më të 
mëdha se 2,000 lekë, futja e kartës 
në lexuesin chip dhe kodit PIN behet 
sërish e detyrueshme. Shpejtësia dhe 
lehtësia në përdorim janë përparësitë 

Kartat e pagesave “Pa Kontakt” 
janë risia më e fundit në tregun 
e instrumenteve të pagesave në 
Shqipëri. Çfarë përfaqëson për 
Intesa SanPaolo Bank Albania dhe 
sistemin shqiptar të pagesave kjo 
kartë?

Banka Intesa SanPaolo Bank 
Albania, ne muajin Prill 2017, nxjorri 
në treg për klientët e saj individë 
kartën e kreditit “Pa Kontakt” 
MasterCard Revolving. Kjo kartë vjen 
si një instrument pagesash tepër i 
përparuar, duke ndjekur zhvillimet 
më të fundit në fushën e inovacionit 
të pagesave. Thënia: “Cash is king” 
tashme sfidohet nga “Tap and Go”, 
që do të thotë më tepër prioritet për 
t’i shërbyer konsumatorit që ka një 
kartë “Pa Kontakt”. Realizimi me 
sukses i transaksioneve me kartë 
“Pa Kontakt” për tregun do të thotë 

Nevila KOVAÇI 
Kryetare e Komitetit të Kartave
SHOQATA SHQIPTARE E BANKAVE

Pagesa me kartat “Pa Kontakt” 
Një risi në pagesat elektronike
Sfida e radhës në teknologjinë “Contactless” në Shqipëri është integrimi i kartës “Contactless” në një pajisje 
celulari, e cila zëvendëson plastikën dhe realizon pagesa, duke komunikuar me terminalin POS.  Kjo pritet të 
ndodhë shumë shpejt, duke marrë në konsideratë penetrimin e telefonisë së lëvizshme në Shqipëri

INTERVISTË

kryesore. Për tregtarin që pranon 
këto karta si mjet pagese do të 
thotë  më pak radhë, më pak para’ 
cash për të administruar, më shumë 
produktivitet për stafin shitës, pra me 
tepër shitje në mallra dhe shërbime, 
e si rrjedhojë, më tepër të ardhura.

Cilat janë parametrat e sigurisë së 
këtyre kartave dhe ku dallojnë nga 
ato ekzistueset?

Transaksionet “Pa Kontakt” 
janë po aq të sigurt sa ato me CHIP 
dhe PIN. Ato përpunohen brenda të 
njëjtit rrjet pagesash, sikundër dhe 
transaksionet me chip. Platformat e 
teknologjisë “Pa Kontakt” bazohen në 
teknologjinë e sigurt CHIP, që ofron si 
mbrojtje të të dhënave edhe siguri të 
transaksionit, nëpërmjet përdorimit 
të çelësave dhe standardeve më 
të fundit të enkriptimit 128-BIT 
dhe enkriptim DESS trefish. Kjo  e 
bën  thuajse të pamundur vjedhjen 
e të dhënave në kartë. Megjithëse 
shumica e transaksioneve “Pa 
Kontakt” nuk kanë PIN-in prezent 
studimet kanë treguar se humbjet 
nga keq-përdorimi, apo humbjet dhe 
vjedhjet e këtyre kartave janë në të 
njëjtat shifra me ato me CHIP dhe 
PIN. Nëse shuma e transaksionit 
është më e lartë se shuma kufi (2.000 
lekë për Shqipërinë) terminali do të 
kërkojë që transaksioni të realizohet 
duke  futur kartën në lexuesin CHIP, 
së bashku me kodin “PIN”. Deri më 
tani nuk rezultojnë raste të keq-
përdorimeve të kartave “ P a 
Kontakt”, nëse ato kanë 
qenë në zotërim nga 
k l i e n t i . 

Megjithëse karta dhe 
terminali komunikojnë me valë (NFC 
Communication), asnjë transaksion 
nuk mund të përfundojë nëse 
tregtari nuk ka futur më parë 
shumën. Çdo komunikim midis 
kartës dhe terminalit në të njëjtën 
kohë krijon vetëm një transaksion 
dhe jo dublikatë. Nëse klienti paraqet 
në të njëjtën kohë përpara antenës 
në terminalin POS, më shumë se një 
kartë “Pa Kontakt”,  atëherë veprimi 
nuk do të kryhet derisa terminali të 
identifikoje praninë vetëm të një karte.

Sa sfiduese është infrastruktura 
aktuale e pagesave me karta, që të 
pranojë shpejt përdorimin e këtyre 
kartave?

Kryerja në masë të gjerë e 
transaksioneve “Pa Kontakt” 
është sfida për zëvendësimin e 
transaksioneve “CASH”. Sot mbi 90% 
e transaksioneve të përditshme të 
konsumatorëve në markete, bar-kafe 
dhe  fast-food  realizohen në cash 
në vlera më të vogla se  2,000 leke. 
Në Shqipëri, investimet gjithmonë 
vijnë me pajisje të  teknologjisë më 
të fundit, e po kështu e njejta gjë 
pozitive vlen edhe për sistemin e 
pagesave me kartë, ku bëhet fjalë 
për investime në teknikat më të reja, 
si në terminalet POS, ashtu edhe në 
tipin e plastikave dhe moduleve chip 
të kartave të porositura. Certifikimi 
ngelet një kërkesë e detyrueshme e 
organizatave të pagesave MasterCard, 
Visa dhe American Express, për të 
gjitha bankat që duan ta venë në 
jetë këtë teknologji. Sipas kërkesës 
së detyrueshme të MasterCard, 
viti 2020 është viti ku çdo terminal 
i instaluar në Europë e që pranon 
kartat MasterCard dhe Maestro 
duhet të jetë “Pa Kontakt”. Sfida e 
radhës në teknologjinë “Contactless” 
në Shqipëri është integrimi i kartës 
“Contactless” në një pajisje celulari, 
e cila zëvendëson plastikën dhe 
realizon pagesa, duke komunikuar 
me terminalin POS.  Kjo pritet të 

ndodhë shumë shpejt, duke marrë në 
konsideratë penetrimin e telefonisë 
së lëvizshme në Shqipëri. Gjithashtu, 
transaksionet “Pa Kontakt” në rrjetin 
e terminaleve ATM  pritet të jetë risia 
e ardhshme e kësaj teknologjie.  

Cilat janë pengesat që ndeshin 
bankat gjatë hedhjes në treg të 
këtyre instrumenteve? 

Çdo pengesë sa vjen e kthehet 
në sfidë për bankat, apo operatorët 
e tjerë aktivë në tregun e pagesave 
me kartë në Shqipëri, nisur kjo dhe 
nga prirja në rritje e pagesave me 
kartë. Viti 2016 shënoi një rritje 28.9%, 
krahasuar me vitin 2015 lidhur me 
totalin e pagesave me karta të çdo 
lloji. 

Nga ana tjetër, është infrastru-
ktura e munguar në ato sektorë ku 
karta “Pa Kontakt” gjen përdorimin 
më të gjerë kudo në botë, si: 
transporti publik, parkimet publike 
apo private, taksat, apo pagesa të 
shërbimeve të ndryshme lokale dhe 
jo-lokale. Marrëveshjet me autoritetet 
përkatëse, por dhe rishikimi i ligjeve 
dhe udhëzimeve në fuqi aty ku është e 
nevojshme, janë rrugët për t’i tejkaluar 
këto. Mungesa e informacionit, 
apo edukimi i pamjaftueshëm 
identifikohen gjithashtu si sfida për t’u 
kapërcyer nga bankat.

Si e gjykoni edukimin dhe 
informimin e publikut, lidhur me 
ekzistencën dhe përdorimin masiv 
të këtyre kartave ?

Informimi i klientëve mbi 
shpejtësinë, komoditetin e sigurinë 
që ofrojnë pagesat “Pa Kontakt” në 
momentin e dorëzimit të kartave, si 
dhe trajnimi periodik i stafit shitës 
të tregtarëve ka ende hapësira 
për përmirësim. Shpërndarja e 
materialeve promocionale, apo 
komunikimi nëpërmjet mediave 
sociale, me ane të videove edukuese 
të formës demo janë mundësi 
efikase për të nxitur përdorimin në 
përditshmëri të kartave “Pa Kontakt”.

dhe zhvillimi i teknologjisë ka nxjerrë 
konkurrentë të tjerë jo-banka, të 
cilët ofrojnë zgjidhje unike dhe 
superiore për shërbime të caktuara, 
që historikisht kanë qenë pjesë e 
veprimtarisë bankare. 

Kjo prirje po zhvillohet dhe 
forcohet gjithnjë e më shumë. Të 
gjithë njohim shoqëri si: M-Pay, 
M-Pesa, Easy Pay, Pay & Go, apo 
dhe FinAl, IuteCredit, të cilat janë 
një realitet i prekshëm i industrisë 
financiare. Gjithashtu, shumë prej 
bankave që operojnë në vend ofrojnë 
një, apo disa zgjidhje elektronike për 
shërbimet e tyre. Kjo bën që klienti 
të përballet me një sërë zgjidhjesh 
elektronike, të cilat i ofrohen dhe që 
ai duhet t’i mësojë dhe t’u përshtatet.

Tashmë për bankat është 
imperativ shfrytëzimi i marrëdhënies 
me klientin dhe besimit që është 
ndërtuar në kohë. Në bazë të këtij 
besimi duhet të jenë produkte dhe 
shërbime të individualizuara dhe 
të cilësisë së lartë. Ajo mund t’i 
ofrojë këto vetëm duke shfrytëzuar 
në mënyrë pro-aktive të dhënat 
që ka në dispozicion. Menaxhimi i 
Marrëdhënies me Klientin (Client 
Relations Management, CRM) 
është një ndër veprimtaritë më 
të rëndësishme të bankingut 
dhe përcaktohet si një përqasje 
që menaxhon marrëdhënien e 
klientëve me bankën, duke u 
nisur nga një analizë e thelluar e 
ndërveprimeve të tyre. Ajo ka për 
qëllim rritjen e përfitueshmërisë 
së kësaj marrëdhënieje, duke rritur 

të plotë dhe unike me bankën, që 
ajo t'i kuptojë dhe t'u ofrojë ato 
produkte e shërbime që ata kanë 
nevojë. Gjithashtu, gjithnjë e më 
tepër klientët tanë kërkojnë shërbim 
të shpejtë e cilësor, kanale shërbimi 
të përshtatshme, si dhe zgjidhje të 
personalizuara të problemeve të 
tyre.

Sot në Shqipëri produktet dhe 
shërbimet bankare po uniformizohen 
gjithnjë e më tepër, duke ulur 

pengesat për klientin për të kaluar 
nga njëra bankë në tjetrën. Kjo mund 
te jetë një përparësi për klientët, të 
cilët mund të zgjedhin bankën e tyre 
më lehtësisht, por për bankat kjo 
situatë rrit paqëndrueshmërinë e 
biznesit dhe vë në rrezik të ardhurat 
e tyre. Digjitalizimi i vazhdueshëm 

Aktivi më i çmuar i një biznesi janë 
klientët e tij; ata janë blerësit 
e produkteve dhe shërbimeve 

dhe gjenerojnë të ardhurat, që çdo 
biznes i ka të nevojshme. Çdo biznes 
është i suksesshëm nëse këtë 
marrëdhënie e zhvillon dhe e forcon. 
Shpesh strategjia më efektive 
marketing është kënaqja e klientëve 
ekzistues, të cilët natyrshëm bëhen 
ambasadorë të saj në treg.

Edhe bankat si biznese besimi 
kanë në bazën e tyre individin dhe 
marrëdhënien që ndërtojnë me 
të. Ato janë pjesë e rëndësishme 
e jetës së çdo individi dhe pjesë e 
vendimeve më të rëndësishme që ai 
merr gjatë jetës së tij. Në Raiffeisen 
Bank shpesh dëgjojmë nga klientët 
që ata dëshirojnë një marrëdhënie 

Edi MALA
Përgjegjës i njësisë së Zhvillimit të Klientëve
RAIFFEISEN BANK

Menaxhimi analitik i marrëdhënies me 
klientin
Në Raiffeisen Bank ne vendosim në qendër klientin dhe banka ka ndërmarrë një sërë nismash, në mënyrë 
që të jemi një bankë me fokus klientin. Kjo veprimtari shihet si shumë e rëndësishme dhe është investuar në 
mënyrë të tillë që të ndërtohen mjetet dhe aftësitë, për ta shfrytëzuar sa më mirë atë.

SISTEMI BANKAR

Menaxhimi i Marrëdhënies 
me Klientin (Client Relations 
Management, CRM) është një ndër 
veprimtaritë më të rëndësishme 
të bankingut dhe përcaktohet 
si një përqasje që menaxhon 
marrëdhënien e klientëve me 
bankën, duke u nisur nga një 
analizë e thelluar e ndërveprimeve 
të tyre. Ajo ka për qëllim rritjen 
e përfitueshmërisë së kësaj 
marrëdhënieje, duke rritur si 
mbajtjen e klientit, ashtu edhe 
shitjet e lidhura me të.

si mbajtjen e klientit, ashtu edhe 
shitjet e lidhura me të. Gjatë jetës 
së tyre brenda bankave, klientët 
gjenerojnë një numër të madh të 
dhënash, që janë shumë të vlefshme 
për to. Këtu flasim jo vetëm për të 
dhënat identifikuese (demografike) 
të individit, por edhe ato të 
transaksioneve, blerjeve, kanaleve 
të përdorura, etj. Historikisht, 
bankingu është ndër industritë që 
kanë informacion më të plotë rreth 
klientëve të tyre. Zakonisht, ky 
informacion fle në sisteme të ndara, 
e që rrallë flasin me njëri – tjetrin 
dhe e kanë bërë të vështirë njohjen e 
plotë të klientit. 

Në Raiffeisen Bank ne vendosim 
në qendër klientin dhe banka ka 
ndërmarrë një sërë nismash, në 
mënyrë që të jemi një bankë me 
fokus klientin. Kjo veprimtari shihet 
si shumë e rëndësishme dhe është 
investuar në mënyrë të tillë që të 
ndërtohen mjetet dhe aftësitë, për ta 
shfrytëzuar sa më mirë atë. Mbledhja 
e të dhënave dhe analizimi i tyre 
shikohen si një proces i vazhdueshëm 
dhe mendohet që vendimet e biznesit 
të jenë të bazuara në të. Rritja e 
eksperiencës dhe e historikut do të 
sjellë një rritje të cilësisë së këtyre 
vendimeve.

Mund të themi që kjo përqasje 
ka rezultuar e suksesshme dhe 
ka pasur ndikim në veprimtarinë 
e bankës. Kështu, që prej 2 vitesh 
është vënë re: 

• Rritje e kënaqësisë së klientit. NPS1 
i bankës është rritur me 10 pikë2.

• Kontaktim i personalizuar i 
klientëve, duke rezultuar me shitje të 
rritura. Në Raiffeisen Bank, rreth një 
e treta e shitjeve të huave për individë 
realizohet nëpërmjet programeve të 
marketingut të drejtpërdrejt, të cilat 
janë produkt i drejtpërdrejt i kësaj 
përqasje.

• Ulje të shpenzimeve operacionale 
të bankës. Kosto e CRM-së është 
sa 1/10 e buxhetit të marketingut 
tradicional3, por duke shtuar 
saktësinë e një shenjëstrimi 
më të mirë dhe personalizim të 
veprimtarive të klientëve. Kjo nuk do 
te thotë që të zëvendësohet plotësisht 
marketingu tradicional, por nëse 
ndërthuren në mënyrë optimale këto 
veprimtari, atëherëë kursimet janë 
të konsiderueshme.

Këto arritje janë bërë të mundura 

vetëm në sajë të fokusit që banka ka 
mbi këtë përqasje. Për vet rëndësinë 
strategjike të saj është e nevojshme 
që kjo përqasje të mbështetet në 
nivel bordi dhe të përqafohet nga çdo 
departament brenda bankës.

Në mënyrë që të jemi të 
suksesshëm, ne bazohemi në një:

Ekip i motivuar, ku investohet 
vazhdimisht në rritjen profesionale 
të tyre. 

Infrastrukturë e plotë, që cila jep 
një pamje të qartë të klientit dhe 
përmbledh të gjithë veprimtarinë e tij 
me bankën. Investimi i kryer para pak 
më shumë se një viti për zhvillimin e 
kësaj platformë është kryer tërësisht 
me forcat e brendshme të bankës dhe 
kjo platformë mbështet vazhdimisht 
çdo nismë tjetër të bankës.

Analizat Parashikuese (Predictive 
Analytics) janë modele statistikore 
që shërbejnë për të analizuar klientin 
dhe lehtësojnë marrjen e vendimeve. 
Këto metodologji shpejtojnë proceset 
dhe rrisin saktësinë e transparencën 
e rezultateve.

Digjitalizimi është një 
transformim rrënjësor i mënyrës 
se si bankat do të operojnë në të 
ardhmen. Sipas vlerësimeve të 
McKinsey-it, ky digjitalizim ofron 
mundësi rritje mbi 30% të të 
ardhurave dhe ulje nga 20% - 25% 
të shpenzimeve të një banke tipike 
europiane. Ky potencial mund të 
realizohet vetëm duke përqafuar 
plotësisht përqasjen analitike të 
CRM-së, e cila do të ofrojë mundësi 
të shumta për të rritur dhe forcuar 
marrëdhënien me klientin në çdo 
pikë të ndërveprimit të tyre. Kjo është 
një prirje që shihet në të gjithë botën, 
ku investohet fuqishëm në këtë 
drejtim, në mënyrë që të përkthehet 
në rritjen e kënaqësisë së klientit, e 
cila është një përparësi konkurruese 
e pakrahasueshme.

1 Net Promoter Score është një metodologji mjaft e përdorur që mat kënaqësinë dhe besnikërinë e klientit ndaj një kompanie.
2 Matje të vetë bankës 2014 vs. 2016.
3 Matje të vetë bankës, 2016.

Disa prej përparësive të CRM-së 
janë:

Segmentim efektiv i klientëve. 
Përveç segmentimit tradicional, ne 
arrijmë të kryejmë dhe të pikasim 
segmente dhe grupime më të vogla 
klientësh, bazuar në veprimtarinë 
dhe demografinë e tyre. Në këtë 
mënyrë, ne mund të ofrojmë zgjidhje 
të përshtatura sipas nevojave të tyre.

Personalizim të ofertave. Aftësia 
për t’i ofruar një shërbim apo 
produkt bankar në momentin e 
duhur është një mjet i fuqishëm që 
rrit besnikërinë e klientit.

Analiza të përfitueshmërisë. 
Zakonisht një përqindje e vogël e 
klientëve gjenerojnë pjesën më të 
madhe të të ardhurave. Tashmë këta 
klientë të vlefshëm identifikohen dhe 
ky informacion përfshihet në çdo 
vendimmarrje të biznesit.

Analiza të skenarëve të ndryshme. 
Analiza të vazhdueshme janë 
lehtësisht të realizueshme, duke 
përfshirë elementë të ndryshëm 
dhe analizuar efektin e tyre mbi 
përfitueshmërinë e bankës. 
Këto analiza shërbejnë si bazë e 
menaxhimit të produkteve, ofertave 
si dhe hedhjes në treg të shërbimeve 
të reja.

shoqëritë në këtë sektor kanë 
pjesë organike të strukturave 
të tyre funksione të auditimit 
të brendshëm, edhe pse nuk ka 
kërkesa specifike për këtë gjë 
nga kuadri i tyre rregullator. Duke 
ndjekur të njëjtën prirje, po vihet 
re që dhe vetë shoqëri vendase, 
që nuk i përkasin sektorit bankar, 
apo atij të telekomunikacionit, 
po njohin gjithmonë e më shumë 
vlerën e auditimit të brendshëm, 
edhe pse jo në nivelin e vendeve të 
tjera, duke krijuar departamente 
auditimi të brendshëm brenda 
strukturës së tyre.  

Në rastet e sipërpërmendura, 
prania e funksionit të auditimit të 
brendshëm merret e mirëqenë, 
pasi është e “diktuar” nga ligje 
dhe rregulla. Megjithatë, përtej 
ligjeve dhe rregullave, a është i 
nevojshëm funksioni i auditimit të 
brendshëm, apo një funksion i tillë 
është i domosdoshëm? Pa gërmuar 
shumë thellë në histori, ku mund 
të shihen fare mirë shenjat e para 
të profesionit në Egjiptin e lashtë, 
shfaqja e auditimit të brendshëm 
në formën më të përafërt me çka 
ne sot njohim, ndodhi në shekujt 
e XIX dhe XX, kur u krijuan dhe 
zhvilluan korporatat. Në këtë 
kontekst, për shkak të perimetrit 
të gjerë të këtyre shoqërive, të 
cilat jo vetëm kishin me mijëra 
të punësuar, por dhe vepronin në 
disa vende të ndryshme, u ndje 
dukshëm nevoja për sisteme 
monitorimi dhe mekanizma 
verifikimi. Këto sisteme dhe 

sfida dhe mundësi për menaxhimin 
dhe bordin e organizatave dhe 
shoqërive dhe secili prej tyre 
nxjerr në pah nevojën për auditim 
të brendshëm kompetent.

Edhe pse relativisht i ri në 
krahasim me profesione të tjera të 
ngjashme, auditimi i brendshëm 
tashmë njihet si në sektorin publik, 
ku funksioni është i vendosur, 
përcaktuar dhe i rregulluar nga 
ligjet përkatëse, ashtu dhe në disa 

nga sektorët më të zhvilluar privat 
të ekonomisë të tregut në Shqipëri. 
Mes syresh, sektori bankar  është 
subjekt i kërkesave specifike 
nga Banka e Shqipërisë, për 
praninë e funksionit të auditimit 
të brendshëm në bankat tregtare 
(ndonëse njësia që kryen këtë 
funksion emërtohet ende Njësi e 
Kontrollit të Brendshëm). Në një 
tjetër segment të rëndësishëm, 
atë të telekomunikacionit, të gjitha 

Në një botë dinamike si kjo 
e sotmja, ku zhvillimi i 
vrullshëm dhe i përditshëm 

i teknologjisë dhe jo vetëm, mbart 
me vete dhe rreziqe të reja; 
lajmet gjithnjë e më tepër po 
shfaqin skandale dhe mashtrime 
të shoqërive tregtare, shkelje të 
privatësisë, devijime të etikës dhe 
ngërçe të qeverisjes së brendshme 
të shoqërive tregtare. Të gjitha 
këto ngjarje dhe ligjet e rregulloret 
që i pasojnë si qasje për t’i luftuar, 
kombinuar me tregtinë elektronike 
dhe hyrje të tjera të teknologjisë 
së informacionit, shkrirjet, 
blerjet dhe ristrukturime të tjera 
organizative, çështje të lidhura me 
tregun global, tregojnë që çështjet 
me shumë mundësi do të bëhen 
më kaotike. Secili nga fenomenet 
e përmendur do të përkthehet në 

Astrit ALIJAJ
Drejtor, Departamenti i Auditit të Brendshëm
UNION BANK

Auditimi i Brendshëm, nevojë apo 
domosdoshmëri?
Audituesit e brendshëm gjithnjë e më shumë po kërkohen të përdorin ekpertizën e tyre, në mënyrë më 
të gjerë se kurrë më parë, për të vlerësuar teknologjitë e reja, zbuluar dhe parandaluar mashtrimet, 
analizuar efektivitetin e politikave dhe procedurave, si dhe identifikimin e mundësive për të kursyer paratë e 
menaxhimit dhe aksionarëve.

SISTEMI BANKAR

Si partner të menaxhimit, 
audituesit e brendshëm janë 
të pozicionuar për të mbrojtur 
organizatën kundrejt rreziqeve 
tradicionale dhe atyre të reja, 
të mundësojnë këshillime se si 
mundësitë dhe kërcënimet mund 
të balancohen, si dhe të bëjnë 
rekomandime të vlefshme për 
forcimin e qeverisjes.

mekanizma, fillimisht të fokusuara 
në veprimet financiare, filluan të 
merren gjithnjë e më shumë edhe 
me monitorimin dhe verifikimin e 
operacioneve, duke njohur kështu 
ndërlidhje të ngushtë midis 
këtyre dy fushave. Përfshirja 
e mbikqyrjes së operacioneve 
përkrah veprimeve financiare 
ishte një nga faktorët që i dha një 
identitet funksionit të auditimit 
të brendshëm, duke e shkëputur 
atë nga funksionet e ngjashme, 
si: kontrolli financiar, apo dhe 
auditimi i jashtëm.

Shumë profesionistë i refero-
hen themelimit të auditimit mo-
dern me krijimin e Institutit të 
Audituesve të Brendshëm (IIA 
– Institute of Internal Auditors), 
në vitin 1941. I nisur nga një grup 
profesionistësh, duke u rritur me 
hapa të shpejtë nga 104 në rreth 
200 mijë anëtarë, sot Instituti i 
Audituesve të Brendshëm është 
udhëheqësi dinamik i profesionit 
të auditimit të brendshëm, i 
pranishëm në 190 vende të botës, 
midis tyre dhe në Shqipëri. Në 
rolin e udhëheqësit, Instituti 
Global i Audituesve të Brendshëm 
ka formuluar përkufizimin e 
Auditimit të Brendshëm si vijon: 
“Auditimi i brendshëm është një 
veprimtari e pavarur dhe objektiv, 
i krijuar për të shtuar vlerë dhe 
për të përmirësuar operacionet e 
organizatës. Nëpërmjet dhënies 
së sigurisë dhe këshillimit, 
ai ndihmon organizatën të 
përmbushë objektivat përkatëse 
me anë të një përqasjeje sistema-
tike dhe të disiplinuar, për 
vlerësimin dhe përmirësimin 
e efektivitetit të menaxhimit të 
rrezikut, kontrollit dhe proceseve 
të qeverisjes. Siç dallohet qartë 
dhe nga gjatësia e këtij përkufizimi, 
auditimi i brendshëm është një 
profesion mjaft dinamik, që 
përfshin mjaft fusha interesi dhe 
veprimi. Veprimtaria e auditimit të 

brendshëm ndihmon organizatën 
për të identifikuar dhe analizuar 
rreziqet, që mund të ndikojnë mbi 
realizimin e objektivave të kësaj 
organizate. Kështu, audituesi i 
brendshëm është një këshilltar 
te i cili mund të drejtohet 
çdokush brenda organizatës e jo 
vetëm drejtuesit e organizatës. 
Faktikisht, në tregjet e zhvilluara 
ku funksioni ka ekzistuar prej 
kohësh, audituesit janë shpesh 
të angazhuar në procese 
përmirësimi, që ndihmojnë 
organizatën dhe ata që punojnë 
në të, për të zhvilluar sa më mirë 
veprimtaritë përkatëse. 

Nëse kuptohet roli i vërtetë 
i audituesit të brendshëm, çdo 
organizatë, pavarësisht nga 
madhësia e saj, mund të marrë 
më të mirën nga burime të plota 
dhe profesionale të auditimit të 
brendshëm, që japin shërbime 
me vlerë të shtuar, shërbime këto 
thelbësore për një menaxhim 
efektiv dhe efikas të organizatës. 
Pranimi i rolit të auditimit nga 
drejtuesit e organizatës, si një 
veprimtari mbikqyrëse, bën që 
audituesit e brendshëm të kenë 
mundësinë të përmbushin rolin e 
tyre thelbësor, atë të mbështetjes 
së menaxhimit dhe Bordit 
Drejtues në arritjen e objektivave 
të organizatës. Audituesit e 
brendshëm profesionistë dhe 
kompetentë sjellin pavarësi, 
integritet, ekspertizë në 
komunikim, zotësi për identifikim të 
gjerë të rreziqeve të veprimtarisë, 
si dhe aftësi për vlerësimin e 
mjaftueshmërisë së kontrolleve të 
caktuara nga menaxhimi, pikërisht 
për të minimizuar këto rreziqe. Si 
partner të menaxhimit, audituesit e 
brendshëm janë të pozicionuar për 
të mbrojtur organizatën kundrejt 
rreziqeve tradicionale dhe atyre 
të reja, të mundësojnë këshillime 
se si mundësitë dhe kërcënimet 
mund të balancohen, si dhe të 

bëjnë rekomandime të vlefshme 
për forcimin e qeverisjes.

Një shqetësim në rritje për 
menaxhimin në ditët e sotme 
janë rreziqet që kanë të bëjnë me 
teknologjinë e informacionit dhe 
kontrollet specifike në sistemet 
e reja. Rishikimi i pavarur i 
audituesve të brendshëm ndaj 
sistemeve të informacionit dhe 
projekteve të tjera teknologjike, 
ndihmon për të siguruar një 
mjedis më të kontrolluar dhe 
të besueshëm për teknologjinë 
e informacionit. Shërbimet e 
tyre këshillimore i shtojnë vlerë 
proceseve vendimmarrëse, veça-
nërisht  atëherë kur menaxhimi 
duhet të konsiderojë raportin 
kosto/përfitime për jetësimin 
e kontrolleve të teknologjisë 
së informacionit. Trysnitë e 
konkurrencës detyrojnë shoqëritë 
e sotme të arrijnë maksimumin e 
mundshëm nga të gjitha burimet 
e tyre, e siç u përmend më lart, 
funksioni i auditimit të brendshëm 
është qartësisht ndër më 
thelbësorët. Përveç përgjegjësisë 
së tyre për të vlerësuar dhe 
rekomanduar kontrolle të 
brendshme, aftësitë e auditueve 
të brendshëm në menaxhimin 
e rrezikut dhe këndvështrimi i 
gjerë mbi shoqërinë, i pozicionon 
ata si një burim mjaft i vlefshëm 
për një qeverisje korporate 
të konsoliduar. Për më tepër, 
audituesit e brendshëm gjithnjë 
e më shumë po kërkohen të 
përdorin ekpertizën e tyre, në 
mënyrë më të gjerë se kurrë më 
parë, për të vlerësuar teknologjitë 
e reja, zbuluar dhe parandaluar 
mashtrimet, analizuar efektivitetin 
e politikave dhe procedurave, si 
dhe identifikimin e mundësive për 
të kursyer paratë e menaxhimit 
dhe aksionarëve. Pikërisht për 
këto arsye, kur bëhet fjalë për 
vlerë të shtuar, nuk ka burim më 
të mirë se auditimi i brendshëm.

në brendësi të institucionit. Ky 
kërcënim i përditësuar së fundmi, 
quhet ransomware.

Pas phishing – peshkimit, 
ransomware është mënyra më e 
suksesshme dhe më fitimprurëse e 
sulmeve nga keqbërësit e internetit, 
ndryshe cybercriminals. Sipas 
vlerësimeve të fundit, sulmet nga 
ransomware kushtojnë në të gjithë 
botën rreth 1 miliard dollarë. Nuk ka 
asgjë për t’u habitur pse janë kaq të 
suksesshëm, sikurse çdo veprimtari 
tjetër keqbërëse, e organizuar dhe e 
përdorur më parë nga organizatat 
kriminale, si nga mafia për vite të 
tëra, por e përshtatur në një format 
digjital në shoqërinë e informacionit. 
Transformimi digjital është po aq 
i vlefshëm dhe fitimprurës sa për 
shoqërinë, bankat apo biznesin, aq 
edhe për keqbërësit - cybercrminals. 

Sulmet e fundit me ransomware 
janë një kërcënim i madh dhe 
serioz, ndryshe nga marrja e gjobës 
dhe lënia e qetë e shoqërisë së 
hack-uar; tashmë variantet e rinj 
të ransomware do të shkatërrojnë 
të dhënat kritike të shoqërisë, 
përkundër enkriptimit të këtyre 
të dhënave, pa asnjë mënyrë 
rikuperimi. Në këtë pikë, pyetja që 
ngrihet është: Cili do të jetë hapi i 
radhës i cybercriminals? Një variant 
do te ishte pagesa të përhershme 
nën kërcënimin e mbajtjes së të 
dhënave në përdorim, e thënë 
ndryshe “protectionware”, apo e 
përshtatur nga mafia: marrja e 
mitës. Pra, pagesa të përhershme 
nën kërcënimin që të dhënat kritike 

të bankës nuk do të jenë më të 
përdorshme nëse pagesa nuk 
kryhet.

Ndikimi i sulmeve të tillë është 
pa kufi, ku përveç humbjes se 
parave duke paguar keqbërësit, 
ekzistojnë dhe efekte të tjera të 
pashmangshme, si për shembull 
rasti i një komisariati policie, që pas 
sulmit me ransomware humbi 8 vjet 
evidenca të kriminelëve të skeduar 
dhe prova shkencore të tjera, të 
cilat mund të lirojnë kriminelët nën 
gjykim, apo për rigjykim. 

Efekti i ransomware në sektorin 
bankar , ngjashëm me sa lart, mund 
të jetë i pakthyeshëm dhe rrënues për 
bankat. 

Duke vënë në pah domethënien 
e një sulmi ransomware, dëshiroj 
të shtjelloj pak më shumë disa 
fakte interesante. Një pyetësor 
i prillit 2017 (para ransomware-
it “wannacry”), i cili fokusohej 
mbi ransomware, i përfshinte 
shqetësimet më të mëdha, se sa 
shumë mund të shkojnë kërcënime 
të tilla, veçanërisht në shoqëri të 
mesme dhe të vogla, përfshirë 
dhe madhësinë e sektorit bankar 
shqiptar. Pyetësori u krye në 1,000 
shoqëri të shumëllojshme, me 
madhësi nga 1 deri 10 mijë punonjës. 
Rreth 18% e tyre ishin shoqëri 
me nga 100 deri 250 punonjës, 
kryesisht në Europën Perëndimore 
dhe EMEA.

Rezultatet e pyetësorit janë 
interesante dhe mbresëlënëse. 
Pjesa dërrmuese e të pyeturve 
ishin të shqetësuar për një 

Herë pas herë, një kërcënim i ri, 
i padëgjuar më parë, shfaqet 
dhe behet mënyra e momentit 

për të hack-uar institucionet e 
ndryshme. Së fundmi, kërcënimet 
APT (advanced persistent threats) 
janë titujt kryesorë në çdo portal 
dhe media, janë në krye të çdo lajmi 
të sigurisë dhe më shumë. Çdo 
institucion, përfshirë bankat si një 
nga objektivat kryesore të hackers, 
rendin me nxitim për të ndalur 
sulmet prej hacker-ave, të cilët si 
zakonisht do të fshehin gjurmët dhe 
do të penetrojnë më shumë, më 
thellë, në brendësi të institucionit 
të kompromentuar. Fillimisht, 
duke e hack-uar me sukses, e 
më pas, duke u shtrirë më shumë 

Akil NDRENIKA
Menaxher për Sigurinë e Informacionit/
Oficer i Sigurisë dhe Teknologjisë së 
Informacionit
Departamenti i Sigurisë së Informacionit
BANKA KOMBËTARE TREGTARE

Rivlerësimi i strategjive të sigurisë
Përditë e më shumë siguria është kritike për biznesin, sidomos kur flasim për transformimin digjital të 
bankave dhe shoqërisë së informacionit në tërësi. Ajo çka nevojitet është një rishikim i strategjive të sigurisë, 
për t’iu përshtatur prirjes së biznesit dhe për të pasur një banking digjital të sigurt.

FORUMI I EKSPERTËVE

sulm ransomware në shoqërinë 
ku punojnë (92%). Një pjesë e 
konsiderueshme e tyre kishin 
pasur përvojë të ngjashme më 
parë, me ransomware. Gati të gjithë 
nuk kishin arritur të identifikonin 
sulmuesin dhe burimin nga kishte 
ardhur sulmi. Mënyra kryesore e 
infektimit me ransomware ishte 
e-mail-i. Këto rezultate theksojnë 
rëndësinë e një mbrojtje më të 
mirë të infrastrukturës së e-mail-
it, duke përdorur një mbrojtje të 
shtresëzuar e padyshim, rëndësinë 
e edukimit dhe ndërgjegjësimit të 
stafit të bankave për rreziqet që 
vijnë nga ransomware. Gjithashtu, 
rezultatet tregonin që zgjidhjet cloud 
të shërbimeve e-mail nuk ishin 
mjaftueshëm të sigurta sipas të 
pyeturve, duke theksuar se zgjidhjet 
cloud ofrojnë siguri të ndërtuar 
brenda tyre – built in security dhe 
se nevoja për një zgjidhje të sigurisë 
shtesë, si palë e tretë, ishte evidente, 
p.sh.: duke përdorur një zgjidhje 
shtesë për sigurinë mbi atë që ofron 
vetë cloud service provider (p.sh.: 
Office 365 plus Malwarebytes).

Si mund ta mbrojmë bankën nga të 
tilla kërcënime?  

Së pari, nuk duhet të mendojmë 
që jemi një objektiv i vogël dhe 
i padukshëm për kriminelët e 
internetit. Zakonisht, duke menduar 
që jemi treg i vogël bankar, apo 
banka të vogla krahasuar me 
rajonin dhe fqinjët, ne nuk do të 
jemi tërheqës për sulme të tilla, 
e si rrjedhojë, jemi të mbrojtur, 
duke qenë të padukshëm, sipas 
nesh. Përvoja tregon që shoqëritë/ 
institucionet që e bazojnë mbrojtjen 
e tyre në të tilla fakte apo strategji, 
pra staf i vogël, pak sisteme IT, pak 
burime për t’u mbrojtur, janë më të 
lehta për tu hack-uar me sukses. 

Së dyti, secure everything, pra, 
të mbrojmë gjithçka! Transformimi 
digjital mund t’i hapë dyert hackers-
ave. Duke qene online 24/7, ajo që 

quhet surface attack bëhet më e 
madhe, më e gjerë. Në të njëjtën 
kohë, sulmet bëhen më të sofistikuar 
dhe më të personalizuar. Sulmet 
moderne zakonisht shfrytëzojnë 
disa vektorë dhe e-mail-et e 
infektuar mbeten një kërcënim 
konstant për ne, si dhe një burim 
konstant sulmi për ransomware 
nga kriminelët e internetit.

Duke iu qasur parimit për të 
mbrojtur gjithçka, ulet potenciali 
për sulmet moderne, përfshirë 
ransomware. Gjithashtu, ATP 
solutions janë vlerë e shtuar dhe 
e nevojshme, sikurse janë burime 
teknike dhe njerëzore të përditësuar 
dhe trajnuar. Pajisjet standarde, si: 
Firewall, NG-IPS, Antivirus, Secure 

Mail/Web, nuk janë të mjaftueshëm 
në ditët e sotme. Security Intelligence 
dhe threat intelligence janë elementë 
sigurie që duhen vënë në zbatim, për 
të qenë të mbrojtur. 

Në prirjen e sotme, shërbimet 
cloud dhe virtualizmi janë të 
pashmangshëm, por pavarësisht 
prirjes, të njëjtët elemente të 
sigurisë dhe të kontrollit duhen 
zbatuar dhe të jenë efektiv, si për 
sistemet IT fizikisht në banka sot, 
po ashtu dhe për ato sisteme IT në 
cloud, apo virtuale qofshin në të 
ardhmen.

Së treti, zbatueshmëria, 
monitorimi dhe edukimi. User 
behavior, pra sjellja e secilit prej 
nesh, janë shpeshherë pika më 
e dobët. Është e pashmangshme 

që dikush do e klikojë një link, apo 
do të hapë një attachment. Ndaj, 
edukimi është një element kryesor 
për mbrojtjen e institucioneve tona. 
Hackers gjithmonë shfrytëzojnë 
dobësitë njerëzore në sulmet 
e personalizuara kundër nesh, 
me qëllimin final penetrimin në 
institucionet ku punojmë. Monitorimi 
i çdo veprimtarie të përdoruesve në 
sistemet IT bankare dhe lidhja e 
këtyre veprimtarive nëpër sisteme 
IT të ndryshëm (core banking, digital 
banking, IT infrastructure, si vertikal 
dhe horizontal, etj.), monitorimi i 
ngjarjeve kritike në kohë reale nga 
Security Operation Center është një 
kusht i detyrueshëm për një siguri 
të klientëve të bankave tona.

Së katërti, rikuperimi apo 
rimëkëmbja me dëmet më të 
vogla të mundshme. Kur çdo gjë 
tjetër, çdo mbrojtje apo masë 
tjetër dështon, nevojitet që të 
rikuperojmë, të rimëkëmbim të 
dhënat tona, proceset tona sa 
më shpejt. Sidomos për sulmet 
e fundit të ditëve të sotme me 
ransowmware, është kritike pasja 
e planeve të rimëkëmbjes (backup 
and recovery), si pjesë e planeve të 
vazhdimësisë së biznesit (BCM) për 
bankat.

Së fundi, është e pashmangshme 
që secili prej nesh mund të 
sulmohet, sikurse edhe pse mund 
të jemi sulmuar njëherë kjo nuk 
do të thotë që nuk mund të jemi 
sërish objektiv, në të kundërt, fakti 
që jeni kompromentuar njëherë do 
të thotë që jeni easy target. Është e 
rëndësishme që të mbrohemi dhe 
të kemi siguri efektive. Përditë e 
më shumë siguria është kritike për 
biznesin, sidomos kur flasim për 
transformimin digjital të bankave 
dhe shoqërisë së informacionit në 
tërësi. Ajo çka nevojitet është një 
rishikim i strategjive të sigurisë, për 
t’iu përshtatur prirjes së biznesit 
dhe për të pasur një banking digjital 
të sigurt.

Përvoja tregon që shoqëritë/ 
institucionet që e bazojnë 
mbrojtjen e tyre në të tilla fakte 
apo strategji, pra staf i vogël, pak 
sisteme IT, pak burime për t’u 
mbrojtur, janë më të lehta për tu 
hack-uar me sukses.

Shumë prej tyre nuk ndihen ende 
plotësisht të gatshme për zbatimin 
e këtij standardi. Arsyet e kësaj 
vonese lidhen me kompleksitetin e 
IFRS 9, zbatimi i të cilit kërkon një 
konvergjencë më të plotë ndërmjet 
rrezikut dhe kontabilitetit, një vizion 
më modern për modelin e biznesit 
të bankave, kërkon avancimin drejt 

mënyrave të reja të llogaritjes së 
rrezikut, adaptimin e skemave të 
reja kontabël mbi instrumentet 
financiare, përmirësimin e 
gjurmimit të operacioneve 
kontabël, revizionimin e thellë të 
gjithë sistemit të informacionit 
kontabël.  

Procesi i gjatë dhe i vështirë, por 
dhe shumë i debatuar, i zëvendë-
simit të IAS 39 “Instrumentet 
financiare: kontabilizimi dhe 
vlerësimi” e kaloi më në fund 

Rubikonin në 24 korrik të vitit 2014, 
datë në të cilën Bordi i Standardeve 
Ndërkombëtare të Kontabilitetit 
(IASB - International Accounting 
Standarts Board), në përgjigje të 
sfidave të krizës financiare globale, 
miratoi versionin përfundimtar të 
SNRF 9: “Instrumentet financiare”. 
Përse ky tranzicion nga IAS 39 drejt 
SNRF 9? Në kuadrin e krizës globale 
financiare të vitit 2008, në përpjekje 
për të reaguar ndaj faktorëve që e 
shkaktuan këtë krizë dhe masave 
që duheshin marrë për frenimin e 
efekteve negative të saj në sistemet 
bankare dhe tregjet financiare, 
si dhe në përgjigje të një kërkese 
specifike të G20, filluan përpjekjet 
për revizionimit të normës IAS 
39. Ky standard ndërkombëtar 
kontabël, i zbatuar që në janar të 
vitit 2001, trajtonte kontabilizimin 
dhe vlerësimin e instrumenteve 
financiare (aktivet, pasivet dhe 
derivativët), operacionet financiare 
mbrojtëse kundrejt rrezikut të 
tregjeve, monedhave dhe normave 
të interesit, si dhe rregullat e 
paraqitjes së bilancit të aktiveve 
dhe pasiveve financiare. 

Standardi IAS 39 kishte si 
parim të përgjithshëm vlerësimin 
me vlerën e drejtë të aktiveve 
dhe pasiveve financiare, por 
mjaft studime e analiza të kryera 
për vlerësimin e këtij standardi, 
dëshmuan se vlerësimi i aktiveve 
dhe pasive sipas vlerës së drejtë 
ishte një nga faktorët mekanikë që 

Për sistemin bankar, 1 janari 
i vitit 2018 është përca-
ktuar si koha e fillimit 

të zbatimit të detyrueshëm të 
Standardit IFRS 9. SNRF-të 
(IFRS - International Financing 
Reporting Standards) janë norma 
ndërkombëtare të informacionit 
financiar të destinuara për 
raportimin e standardizuar të 
të dhënave kontabël, në nivel 
ndërkombëtar. Ndërkohë, SNRF 
9 është një normë e re kontabël 
për instrumentet financiare, e cila 
duhet të zëvendësojë standardin 
IAS 39, duke filluar nga 1 janari 
2018. Megjithëse ka tre vite që ky 
standard i ri i trajtimit kontabël të 
instrumenteve financiare është 
miratuar, për shumë banka ky 
është një moment mjaft sfidues. 

Prof. Dr. Adrian CIVICI
President
UNIVERSITETI EUROPIAN I TIRANËS, UET

SNRF 9 
Sfidat dhe oportunitetet e trajtimit kontabël dhe 
vlerësimit të instrumenteve financiare
Sfida më e dukshme ka të bëjë me specifikat e reja të bashkëpunimit ndërmjet departamenteve të 
menaxhimit të rrezikut dhe financës. Kontabiliteti do përfshihet shumë më tepër se deri tani në përcaktimin 
e humbjeve të pritshme, një proces që deri tani ka pasur thjesht trajtat e masave prudenciale. Një ndryshim 
i dukshëm pritet dhe në rregullat e kriteret e termave të komunikimit financiar ndërmjet departamenteve të 
ndryshme të bankave.

FORUMI I EKSPERTËVE

Evidentimi dhe njohja me vonesë 
e humbjeve nga huat apo aktivet 
e tjera financiare problematike 
është identifikuar si një nga 
dobësitë e shfaqura nga standardi 
IAS 39. SNRF 9 e korrigjon këtë 
dobësi, duke imponuar një model 
të ri vlerësimi për zhvlerësimin 
me anën e të cilit arrihet një 
njohje më e shpejtë e humbjeve të 
parashikuara.

e përshpejtuan krizën financiare 
globale të 2008-ës. Përhapja 
dhe thellimi i krizës financiare 
evidentoi urgjencën e reflektimeve 
dhe projekteve të reja nga ana 
e IASB dhe FASB (Financial 
Accounting Standart Board – bordi 
i standarteve të kontabilitetit për 
korporatat amerikane). 

Vala e re rregullatore e 
ndërrmarë nga Komiteti i Bazel 
III, CRD IV (Capital Requirement 
Directive IV -  paketa legjislative 
Europiane e masave prudenciale 
për bankat) dhe Ligji Dodd-Frank 
në SHBA, i miratuar nga Presidenti 
Obama në korrik 2010, synonin 
të forconin qëndrueshmërinë e 
sistemit financiar ndërkombëtar, 
duke e vënë theksin në shtimin e 
kërkesave për fondet e destinuara 
për mbulimin e humbjeve të 
lidhura me rrezikun e kredisë. 
Rregullatorët e rinj kontabël 
të propozuar synonin rritjen e 
transparencës së rrezikut të 
kredisë nëpërmjet instrumentit 
të zhvlerësimit të aktiveve, 
instrument që gjykohej se ishte 
më kundërveprues kundrejt 
evolucionit të cikleve të huas. 
Në këtë kontekst, IASB botoi 
në 24 korrik 2014 versionin 
përfundimtar të standardit SNRF 
9, duke zëvendësuar përfundimisht 
standardin IAS 39. 

Elementet themelore të SNRF 9
Dispozitat e reja të standardit 

SNRF 9 prekin disa elementet 
të rëndësishme e komplekse 
në funksionimin e bankave, 
veçanërisht tri aspektet thelbësore 
të kontabilizimit të instrumenteve 
financiare: 

Klasifikimi dhe vlerësimi i 
aktiveve financiare: 

• Aktivet financiare që preken 
nga ky standard përfshijnë huat për 
biznesin apo individët, kreditë për 
pasuri të paluajtshme, aksionet, 

obligacionet, derivativët (opsionet 
për aksionet, marrëveshjet e 
shkëmbimit  - SWAPS, etj.), 
obligacionet hipotekore të 
kolaterizuara (CMO – Collateralized 
Mortgage Obligations), etj. Ato 
duhet të riklasifikohen në funksion 
të vlerës së mundshme të dyshes 
Modeli biznesit/testit SPPI (Solely 
Payments of Principal and Interest 
test).

• Aktivet financiare do të 
vlerësohen me koston e tyre pas 
amortizimit, apo me “vlerën e 
drejtë”, në funksion të natyrës dhe 
specifikave të flukseve monetare 
dhe modeleve ekonomike të 
korporatave apo bizneseve.

Klasifikimi i aktiveve financiare 
mbështetet në analizën e dy 
kritereve kumulative. Nga njëra 
anë, karakteristikat autentike 
të brendshme të instrumentit 
financiar (SPPI) dhe nga ana 
tjetër, nga modeli real konkret i 
administrimit të tyre. Nga kën-
dvështrimi operacional, kjo fazë 
kërkon një punë të hollësishme për 
analizimin dhe dokumentacionin 
e aktiveve financiare, për të 
evidentuar sa më saktë karakte-
ristikat specifike të tyre. Qëllimi 
kryesor i këtij veprimi buron nga 
fakti se, për vetë natyrën e tyre, 
instrumentet financiare të aktiveve 
financiare gjenerojnë mjaft flukse 
monetare të cilat nuk bëjnë pjesë 
te SPPI-të. 

Modalitetet kontraktuale të një 
aktivi financiar borxhi, i vlerësuar 
me koston e tij të amortizimit, duhet 
t’ia lenë vendin flukseve monetare 
të cilat pasqyrojnë pagesat e 
principalit dhe interesave, në 
raport me madhësinë e mbetur të 
principalit. Në këtë kuptim, këto 
flukse janë koherente me ato të një 
kontrate huaje të tipit IRS (Interest 
Rate Swap) të cilësuar dhe si 
“plain vanilla”, sipas së cilës një 
sipërmarrje, përgjatë një periudhe 
të gjatë kohe angazhohet të paguajë 

flukse monetare të barabarta me 
interesa fikse të pandryshueshme, 
në raport me principalin. Ky nocion 
i ri i SPPI krijon mundësi që tërësia 
e kontratave të kontabilizohet me 
vlerën e tyre të drejtë, d.m.th., 
koston e tyre pas amortizimit.

Rivlerësimi dhe zhvlerësimi i 
huave:

• SNRF 9 zëvendëson modelin 
e kontabilizimit të humbjeve 
të njohura dhe pranuara 
të përkeqësimit të huas, të 
përcaktuara sipas standardit IAS 
39, me një model të ri sipas të 
cilit humbjet, apo përkeqësimet e 
pritshme duhet të bëhen mbi bazën 
e analizave dhe projeksioneve 
të provigjoneve për portofolet e 
huave, bazuar në një numër më 
të madh kriteresh ekonomike dhe 
faktorësh rreziku.

• Natyra e këtyre llogaritjeve 
apo projeksioneve të humbjeve të 
parashikuara varet nga shkalla 
e përkeqësimit të huas për 
çdo aktiv financiar mbështetur 
në tre nivele zhvlerësimi, të 
përcaktuar qartë në standartin 
SNRF 9. Kontabiliteti duhet të 
regjistrojë saktë evolucionin e 
shkallës së përkeqësimit (ose dhe 
përmirësimit) të huave.

• Në kuadrin e standardit SNRF 
9, tërësia e huave bëhet objekt i një 
provigjonimi sistematik, përfshirë 
këtu dhe llojin e huave për të 
cilat vlerësimi i rrezikut bëhet në 
mënyrë të thjeshtuar e automatike.

Evidentimi dhe njohja me vonesë 
e humbjeve nga huat apo aktivet e 
tjera financiare problematike është 
identifikuar si një nga dobësitë e 
shfaqura nga standardi IAS 39. 
SNRF 9 e korrigjon këtë dobësi, duke 
imponuar një model të ri vlerësimi 
për zhvlerësimin me anën e të cilit 
arrihet një njohje më e shpejtë e 
humbjeve të parashikuara. Në fund 
të çdo periudhe analize financiare e 

kontabël, bankat dhe institucionet 
e tjera financiare duhet të 
procedojnë me një vlerësim të 
humbjeve të pritshme për çdo 
instrument financiar, duke krijuar 
një shumë korresponduese me 
këto humbje të pritshme, sidomos 
në rastet kur rreziku i kredisë të 
instrumentit financiar ka ardhur në 
rritje në raport me kontabilizimin 
fillestar të tij. 

Në mënyrë më specifike 
për bankat, kërkesat e reja 
për provigjonimin e riskut të 
kredisë pritet të kenë efekte të 
konsiderueshme. IAS 39 autorizonte 
regjistrimin e provigjoneve vetëm 
në rastet kur shfaqeshin probleme 
në shlyerjen e huas, duke mos 
kërkuar provigjonim parandalues. 
Kriza financiare globale evidentoi 
dobësitë e këtij modeli, sidomos në 
shfaqjen e rasteve kur provigjonet 
regjistrohen me diferencë të 
madhe kohe në raport me humbjet 
që rezultonin më të mëdha se 
parashikimi fillestar. SNRF 9 
kërkon që institucionet financiare 
të kontabilizojnë në kohë reale 
provigjione në raport me humbjet 
e pritshme dhe nga ana tjetër, të 
vlerësojnë hap pas hapi evolucionin 
e rrezikut të kredisë, duke i 
paraprirë rreziqeve të mundshme 
perspektive. Në një fazë të parë, 
zbatimi i këtij standardi, apo modeli 
të menaxhimit dhe vlerësimit të 
rrezikut mund të shoqërohet me 
një ndikim negativ në aktivet dhe 
bilancet financiare të tyre.

   
Kontabiliteti “mbrojtës” (hedge 

accounting):
SNRF 9 propozon përmirësime 

të reja në këtë aspekt, sidomos 
duke autorizuar një numër më 
të madh operacionesh kontabël 
“mbrojtëse”, duke kufizuar 
volatilitetin e humbjeve dhe fitimit, 
dhe duke thjeshtëzuar në mënyrë 
të konsiderueshme metodat e 
vlerësimit dhe kontabilitetit në emër 

të rritjes së eficencës së “mbrotjes” 
nga cilësia, apo metodat jo efikase 
të administrimit të riskut. Objektivi 
themelor i këtij lloj kontabiliteti 
është evidentimi sa më i mirë i 
efekteve që burojnë nga mënyrat 
e ndryshme të administrimit dhe 
vlerësimit të rrezikut, sidomos të 
atyre që reflektohen më dukshëm 
në rezultatin financiar final të 
bankave dhe institucioneve të tjera 
financiare. 

Sfidat e reja për zbatimin e SNRF 9
Zbatimi i plotë dhe eficient 

i SNRF 9 i vendos bankat dhe 
institucionet financiare jo vetëm 
përballë sfidave të mëdha, por edhe 
përballë një serie të panjohurash. 
Si të tilla mund të nënvizohen 
: domosdoshmëria e zhvillimit 
të instrumenteve të reja për 
vlerësimin më afatgjatë të rrezikut 
potencial të kredisë; transferimin 
e aktiveve financiare ndërmjet 
kategorive të ndryshme që varen 
ekskluzivisht nga vlerësimet 
individuale të strukturave të 
brendshme menaxheriale; 
interpretimi i termave “rritje 
domethënëse e rrezikut”, apo 
“dështim” bëhet gjithnjë e 
më subjektiv, në funksion të 
vlerësuesve të rrezikut; evidentimi 
kontabël i ecurisë, apo rreziqeve të 
bizneseve të ndryshme, klientë të 
bankave, është mjaft më kompleks 
sesa metodat e përdorura deri 

tani, etj.
Por, edhe pse kërkesat e SNRF 

9 duken si rregulla të thjeshta 
kontabiliteti, ndikimi i tyre në 
funksionimin e bankave dhe 
institucioneve të tjera financiare 
pritet të jetë më i thellë dhe më i 
ndjeshëm. Sfida më e dukshme 
ka të bëjë me specifikat e reja 
të bashkëpunimit ndërmjet 
departamenteve të menaxhimit të 
rrezikut dhe financës. Kontabiliteti 
do përfshihet shumë më tepër 
se deri tani në përcaktimin e 
humbjeve të pritshme, një proces 
që deri tani ka pasur thjesht 
trajtat e masave prudenciale. Një 
ndryshim i dukshëm pritet dhe në 
rregullat e kriteret e termave të 
komunikimit financiar ndërmjet 
departamenteve të ndryshme të 
bankave. Shumë banka kanë filluar 
tashmë të forcojnë e ristruktojnë 
strukturat e tyre organizative, 
të ndryshojnë mjaft rregulla e 
procedura, të specifikojnë më mirë 
metodologjitë për vlerësimin e 
rrezikut të kredisë, të kompletojnë 
metodologjinë e administrimit 
të të dhënave, të sistemeve të 
informacionit, modeleve të tyre të 
biznesit dhe sidomos përmirësimin 
e standardeve të kontrollit të 
brendshëm, përmirësimin e 
strategjive dhe metodave të 
komunikimit me klientët dhe 
sistemin bankar e financiar në 
përgjithësi.

OBJEKTIVI 10
Më 19 maj, në mjediset e Pallatit 
të Brigadave u organizua mbrëmja 
gala: “Përqafo ndryshimin, 
mbështet progresin”, organizuar 
nga aktivistët e komunitetit LGBTI, 
me mbështetjen e ABI Bank.

OBJEKTIVI 11
Më 10 qershor, mbështeti 
organizimin e “Festivalit Ndër-
kombëtar të Karnavaleve”, në 
Korçë.

ART, KULTURË, TË TJERA
• Gjatë muajit prill e pranishme në 
Teatrin Kombëtar Eksperimental, 
për shfaqjen e kryeveprës “Ferma e 
Kafshëve”. 
•Sponsor i përgjithshëm i Qendrës 
Kulturore Tirana (“Teatri i 
Metropolit”). 
• Sponsori kryesor i të gjitha ekipeve 
sportive përbërëse të Klubit Sportiv 
“Studenti”.
• Mbështetëse e “Motofest 2017”, 23 
& 24 qershor. 
• Mbështetëse e veprimtarisë 
Bienalja ”Mediterranea 18”, 
organizuar nga Ministria e Kulturës 
për herë të parë në vendin tonë nga 
4-9 maj. 

OBJEKTIVAT PËR ZHVILLIM TË QËNDRUESHËM

OBJEKTIVI 4
Sponsor i përgjithshëm në 
veprimtarinë: “Paqja fillon me një 
buzëqeshje”. 

OBJEKTIVI 3
Më 12 qershor, në bashkëpunim me 
Kryqin e Kuq Shqiptar, u organizua 
Dita e Dhurimit të Gjakut. 

OBJEKTIVI 11
Në “Ditën e Vullnetarizmit” më 28 
maj u organizua një veprimtari që 
synonte gjallërimin e trashëgimisë 
kulturore dhe artistike të Kalasë 
së Bashtovës, Kavajë.  Restaurimi 
i Kalasë së Libohovës, Gjirokastër, 
në 4 qershor.

OBJEKTIVI 1 
Më 1 Qershorit, punonjësit e bankës 
iu bashkuan nismës vullnetare 
për blerjen e lodrave për fëmijët e 
familjeve në nevojë.

OBJEKTIVI 4
Më 25 Maj, gjimnazistët e shkollës 
“Petro Nini Luarasi” u mirëpritën në 
mjediset e degëve të bankës.

Mbështeti Forumin e Studenteve të 
Financës pranë UET: “Ndërmjetësit 
Financiarë në Shqipëri - Sfidat dhe 
Problematikat”. 

OBJEKTIVI 8
Veprimtaria “EU Transit –Tirana 
Farm”, më 19-20 maj nga Bashkia 
Tiranë, u mbështet nga ABI Bank. 

OBJEKTIVI 9
Më 13 maj, mbështeti edicionin e 
4rt të eventit: “Java e Inovacionit”.

OBJEKTIVI  1 
Së bashku me stafin, me rastin 
e fushatës së “Mbledhjes së 
Ndihmave për Fëmijët Jetimë në 
Komunitet”, u mblodhën ndihma 
për fëmijë. 

OBJEKTIVI  4 
Me rastin e mbylljes së vitit shkollor 
2016-2017, sponsorizoi veprimtarinë 
sportive të organizuar nga Drejtoria 
Arsimore Rajonale Tiranë.  

OBJEKTIVI 8 
BKT i konsideron punonjësit si 

OBJEKTIVI  3
Mbështeti financiarisht Spitalin 
Rajonal Shkodër, Spitalin 
“Shefqet Ndroqi” si dhe Klubin 
Shumësportesh “Tirana”.

OBJEKTIVI 4  
MbështetIi konkursin “Sipër-
marrësit e së Nesërmes”, 
organizuar nga Tirana Business 
University si dhe veprimtari në favor 
të Junior Achievement.

OBJEKTIVI 8
Restaurim i mjediseve të Drejtorisë 
të Përgjithshme të Tatimeve. 

një partner në suksesin e një 
organizate. Në mbështetje të kësaj 
ideje, u financua një udhëtim turistik 
për punonjësit e Entit Kombëtar të 
Banesave.

OBJEKTIVI  11 
Financoi organizimin e “Festivalit të 
Interpretuesve të Këngës Popullore 
për Fëmijë”, organizuar nga Shoqata 
Qyteti i Albanëve.

OBJEKTIVI  10 
Mbështeti Universitetin “Ismail 
Qemali”, Vlorë, për organizimin 
maratonës: “Kundër Diskriminimit 
dhe Racizmit”.

OBJEKTIVI  4 / 8  
Mbështeti veprimtrinë: “Konkursi i 
Pikturës”, organizuar nga Rezidenca 
Studentore Universitare.

OBJEKTIVI  8 
Financoi Universitetin “Aleksandër 
Moisiu” në kuadër të mbështetjes 
së Konferencës së 13-të 
Ndërkombëtare të AESECU, 
me temën: “Sfidat Sociale dhe 
Ekonomike në Evropë 2016-2020”.	

OBJEKTIVI 11
Mbështetëse e disa veprimtarive 
të organizuara nga Federata 
Aeronautike Shqipëtare 
“Paragliding 2017”; Organizimin e 
kampionatit Europian të Snooker-
it nga Federata Shqipëtare e 
Snooker-it; realizimi për Qendrën 
Kombëtare e Kulturës për Fëmijë	
 “Teatri i Kukullave” i fushatës 
ndërgjegjësuese “Shqipëria ime”.

OJEKTIVI 4 
Drejtori i Përgjitshëm i Fibank, 
Z. Bozhidar Todorov, mbajti një 
fjalë në Universitetin Europian të 
Tiranës, në kuadër të Konferencës 
Shkencore Ndërkombëtare: “Ditët 
e Studimeve Shqiptare”. 

OBJEKTIVI 3 
Në mbështetje të fushatës 
sensibilizuese "Ti je një Luledielli!", 
ofroi pajisje të teknologjisë 
më të fundit pranë pavionit të 
Onkologjikut te Pediatria, Tiranë. 

OBJEKTIVI 10 
Me synimin për t’i ofruar sa më 
shumë lehtësi përdoruesve të rinj 
të kartave të kreditit, Fibank ka 
nisur fushatën: “Zero Stres për 
jetë”, gjatë periudhës së verës. 

OBJEKTIVI 1
Banka vijoi dhurimin për Fshatin 
e Fëmijëve SOS, ku për të gjashtin 
vit radhazi plotëson nevojat e dy 
fëmijëve të fshatit.

OBJEKTIVI 3
Në bashkëpunim me Kryqin e Kuq 
Shqiptar, vijon dhurimin e gjakut. 

OBJEKTIVI  2
U mblodhën pako të ndryshme 
ushqimore, të cilat u menaxhuan 
nga Banka Shqiptare e Ushqimit 
(Anëtare e Bankës Europiane të 
Ushqimit), për t’u shpërndarë në 
familjet në nevojë ekstreme. 

OBJEKTIVI  3
Më 29 dhe 30 maj u organizua nisma 
e dhurimit të gjakut. 

OBJEKTIVI   3
Më 1 Qershor, stafi i bankës kontriboi 
me veshje dhe lodra për fëmijët 
jetimë, në bashkëpunim me Kryqin e 
Kuq Shqiptar.

OBJEKTIVI   4
Më 13 qershor 2017 disa studentë 
të Universitetit New York në Tiranë, 

vizituan qendrën e trajnimeve të 
bankës, ku u mbajt një prezantim 
nga drejtueset e këtij departamenti.
                                       
OBJEKTIVI   4
Mbështetj nismën e Dhomës Italiane 
të Tregtisë në Shqipëri: “Një çmim 
për nxënësit më të mirë të gjuhës 
italiane” për bursa studimi në Itali, 
që do u jepen nxënësve më të mirë të 
gjuhës Italiane.

OBJEKTIVI  8
Në datë 20 prill mori pjesë në Ditën 
e Karrierës: “Hidh hapin tënd...”, 
organizuar nga Fakulteti i Ekonomisë 
i Universitetit të Tiranës si dhe në 
Panairin e Katërt të Karrierës, 
organizuar nga Universiteti EPOKA, 
në datë 26 prill dhe 31 maj. 

OBJEKTIVI  8
Në bashkëpunim me Bashkinë 
Tiranë, banka mori pjesë në panairin: 
“Work & Study”.
 
OBJEKTIVI  9
Sponsorizoi Qendrën Kombëtare për 
Informim dhe Zhvillim, në kuadër 
të “Javës së Inovacionit, 13-22 maj 
2017”.

OBJEKTIVI  10
Mbështeti  fushatën  e UNHCR-së 
për Ditën Botërore të Refugjatëve.  
Kjo fushatë ndërgjegjësimi përfshiu: 
kartolinë në ekranet e ATM-ve, 
footer specifik në shkëmbimin e 
postës elektronike të brendshme e 
të jashtme përgjatë një jave. TANI 
ME SHUME SE KURRE NE DUHET 
TE QENDROJME ME REFUGJATET! 
# WITHREFUGEES. 

OBJEKTIVI  12
Banka mbështeti  konkursin 
shkollor: “Mbi grumbullimin e 
diferencuar dhe rrugëtimet e tij të 
qëndrueshme”, i promovuar nga 
Bashkia e Tiranës dhe ECO Tirana 
me pjesmarrës nxënës nga gjimnaze 
të ndryshme. 

OBJEKTIVI 4
Në bashkëpunim me Junior 
Achievement, mirëpriti  në 4 prill 
një nga nxënëset me rezultatet 
më të larta të Junior Achievement, 
gjatë veprimtarisë: "Udhëheqës 
për një ditë".

OBJEKTIVI 7
ICB, në bashkëpunim me Green 
Recycling, në tremujorin e parë të 
vitit 2017 ka morën raportin vjetor 
të vitit 2016, që tregon një ndikim 
pozitiv në mjedis, si vijon: nga 
riciklimi i 588 kg mbeturina letër, 
ICB shmangu njëemetim të CO2 
prej rreth 0.8 ton dhe kontribuoi në 
rujatjen dhe kursimin e: 

- 11 pemëve
- 21,5 metrave kub ujë
- 2.410 kilovatve energji elektrike
- 5,3 fuçive naftë
- 16 kg ndotësve të ajrit
- 2 metrave kub hapësirë në vend-
grumbullim mbeturinash.

OJEKTIVI 4 
ProCredit Bank ishte një prej 
pjesëmarrësve në Panairin e 
Punës 2017, më 29-31 mars, duke 
promovuar programin “ProCredit 
Entry Programme”. 

OBJEKTIVI 8
Eventi nën titullin: Forumi i biznesit 
Shqipëri – Ukrainë: "Një hap 
përpara", organizuar 28 prill 2017 
nga Albanian Export Center, pati 
mbështetjen e bankës si sponsor i 
përgjithshëm.  

OBJEKTIVI 11
Më 17 qershor, stafi i ProCredit 
Bank u organizua në aksion për 
pastrimin nga mbeturinat të plazhit 
në Gjirin e Lalzit. 

OBJEKTIVI  13
5 Qershor 2017 - Dita Botërore e 
Mjedisit - Jam Me Natyrën! Një 
kartolinë e një e-mail footer u përdor  
për rreth dy javë gjatë shkëmbimit të 
postës elektronike. 

OBJEKTIVI  15
Në vijim të nismave ndër-
gjegjësuese, u  promovua Dita 
Botërore e Biodiversitetit. 

OBJEKTIVI  17
Banka, si një nga bizneset më të 
mëdha italiane në vend, mbështeti 
Ambasadën e Italisë për organizimin 
e eventit të 2 qershorit, Ditës së 
Republikës Italiane.

OBJEKTIVI 3
Qendra Tiss përuroi sallën e 
vlerësimit dhe atë të rekreacionit, 
të financuar nga Raiffeisen Invest 
Shqipëri. 

OBJEKTIVI 4			   	
Raiffeisen Invest dhe Bashkia 
Sarandë përuruan në 1 Qershor 
kopshtin “3 Ketrushat”. 
Mbështeti Departamentin e 
Financës së UT për veprimtarinë: 
Konferenca e 3të Kombëtare për 
financën. 
Mbështeti veprimtarinë: “Open 
Day”, në mjediset e Fakultetit 
Filologjik.	
Qendra “Act for Society” përfundoi 
me sukses projektin: "Demokracia 
Nё sytё e mi", me mbeshtetjen e 
Raiffesen Invest.  

OBJEKTIVI 9
Raiffeisen Bank Shqipëri e 
mbështeti për të pestin vit me 
radhë ICT AWARDS. 
	
OSCAL erdhi me një konferencë 
dyditore me të ftuar të rinj që 
ndanin njohuritë dhe inovacionet e 
arritura prej tyre në fushën e IT-
së. 

OBJEKTIVI 11
Cloud Festival – një festival 
njëjavor për të promovuar 
njëvjetorin e instalacionit të 
“Resë” në Tiranë.
Raiffesien mbeshteti South 
outdoor Festival -PILUR.

OBJEKTIVI 13
Të jetojmë eco është mesazhi 
që jep ECO fashion SHOW për të 
disatin vit rradhazi, me partner 
Raiffesien Bank.

OBJEKTIVI 9 
Më 2 qershor, Societe Generale 
Albania, në bashkëpunim me 
Fakultetin e Ekonomisë, UT, mori 
pjesë në konkursin: “Innovate 
your way out”, si pjesë e jurisë dhe 
dorëzoi çmimin për vendin e dytë. 





39             

 www.aab.al

Korrik 2017 Bankieri  

OBJEKTIVI 1
Vazhdon angazhimin në “adoptimin“ 
e tre fëmijëve të fshatit SOS. 

OBJEKTIVI 3 
Mbështeti pjesën teatrale: “Një 
vonesë e vogël”, nga fëmijët e 
Fondacionit Down Syndrome 
Albania

OBJEKTIVI 11 
Festoi “Ditën e Liqenit”, në Po- 
gradec.

OBJEKTIVI 4 / 8
Vlerësoi punimet në konkursin 
shkollor organizuar nga Bashkia 
Tiranë dhe ECO Tirana, duke dhënë 
çmimin shkollës: “Misto Mame” me 
projektin “Tirana në sytë e mi”. 

OBJEKTIVI 11 
Ishte e pranishme me rastin e 71 
vjetorit të Festës se Republikës së 
Italisë.

OBJEKTIVI 1 
Stafi mblodhi një fond për të 
rinovuar gjendjen ekstreme të 
shtëpisë së një familje në Elbasan.
 
OBJEKTIVI  4
Sponsorizoi botimin e monografisë 
për 60 vjetorin e gjimnazit të qytetit 
të Pogradecit.
 
OBJEKTIVI 4, 5, 10
Mori pjesë në panairin e punës.

KULTURË, ART DHE SPORT
Ekipi i futbollit me punonjës të 
Union Bank shpallet kampion 
në Kampionatin Kombëtar të 
Minifutbollit.

OBJEKTIVI 15
iu bashkua nismës për perdorimin e 
biçikletave nga Bashkia Tiranë. Për 
një Tiranë më ekologjike!

Takimi i 5-të rajonal i EFDI 
Ballkan në Gjirokastër

Takimi i 5-të rajonal i European 
Forum of Deposit Insurers - EFDI 
Ballkan, i organizuar nga Agjencia 
e Sigurimit të Depozitave, u 
zhvillua në Gjirokastër, nga 11 - 13 
qershor 2017. Ky takim ndjek një 
traditë të vazhdueshme takimesh 
mes autoriteteve të sigurimit 
të depozitave të Shqipërisë, të 
përfaqësuar nga Z. Genci Mamani, 
Drejtor i Përgjithshëm; Bosnje 
dhe Hercegovinë, përfaqësuar 
nga Z. Josip Nevjestic, Drejtor i 
Përgjithshëm; Kroaci, përfaqësuar 
nga Znj. Marija Hrebac, Drejtore 
e Përgjithshme; Maqedoni, 
përfaqësuar nga z. Goran Ancheski, 
Drejtor i Përgjithshëm; Mali i Zi, 
përfaqësuar nga zoti Predrag 
Markoviç, Drejtori i Përgjithshëm 
dhe Serbia, të përfaqësuar nga z. 
Srdjan Mihajloviç dhe z. Vladimir 
Medan, respektivisht kryetar dhe 
anëtar i bordit të drejtorëve, me 
qëllim të diskutimit dhe shkëmbimit 
të përvojave dhe njohurive.
 
Në takim mori pjesë edhe zëvendës-
kryetari i EFDI-t dhe njëkohësisht 
drejtor i përgjithshëm i skemës së 
sigurimit të depozitave të depozitave 
të Zvicrës Z. Patrick Loeb, i cili 
paraqiti ndryshimet e fundit të 
Statutit të EFDI-t dhe ndryshimet 
brenda strukturës organizative të 
EFDI, si dhe projektet e ardhshme të 
cilat synojnë të forcojnë organizatën 
dhe anëtarët e saj. 



40             Korrik 2017

 www.aab.al

 Bankieri             

ve. Audituesi i jashtëm verifikon 
saktësinë e informacionit jo-financiar 
në raport, e në këtë mënyrë, i jep 
më shumë vlerë informacionit e 
raportuar te grupet e interesit.
Nga të gjitha mënyrat se si një biznes 
mund të japë kontribut pozitiv ndaj 
OZHQ-ve, ndoshta ajo që ka ndikimin 
më të madh është rritja e rolit të 
industrisë së shërbimeve financiare. 
Industria është thelbësore për të 
garantuar potencialin e OZHQ-ve, 
duke siguruar kapital, fonde dhe 
financim për projektet. Në të njëjtën 
kohë, zhvillimi i qëndrueshëm ka 
potencialin të bëhet një diferencues 
kritik për institucionet e shërbimeve 
financiare - një diferencues me 
të cilin shoqëritë tregtare duhet 
të angazhohen, për të mbetur 
konkurrues.

Meqenëse Shqipëria është në 
procesin e integrimit në Bashkimin 
Europian (BE), rregullorja dhe 
legjislacioni i ri i BE-së do të fillojë 
të zbatohet edhe në tregun shqiptar. 
Krahas këtyre sfidave, po fillon 
zbatimi edhe i rregullave të reja 
nga BE-ja, sikurse dhe Direktiva e 
BE-s mbi Raportimin jo-Financiar 
(2014/95/BE).
Kjo Direktivë do të ndikojë subjektet 
e mëdha me interes publik, që 
do të fillojnë raportimin që nga 
viti financiar 2017. Objekti i kësaj 
direktive përfshin shoqëritë 
tregtare dhe grupet brenda BE-
së, të cilët duhet të paraqesin 
në raportet e tyre të integruara 
financiare dhe jo-financiare, 
informacione mbi: politikat, rreziqet 
dhe rezultatet lidhur me çështjet 
e mjedisit; aspektet sociale dhe të 
punësimit; respektimin e të drejtave 
të njeriut; etj.

trajtohen në kuadër të planifikimit të 
përgjithshëm strategjik të biznesit.
Vlerësimi i materialitetit u jep mundësi 
bizneseve që të përqendrohen në 
çështjet që kanë ndikimin pozitiv, ose 
negativ, më të madh. 
Lidhja e OZHQ-ve me Nismën e 
Raportimit Global (NRG – GRI) – 
Kuadri i Nismës së Raportimit Global 
(NRG) është i përdorur gjerësisht 
në sektorin privat. NRG është qasja 
më e njohur, që shpalos  të dhëna 
ekonomike, mjedisore, sociale dhe 
të qeverisjes, lidhur me ndikimet e 
bizneseve.
Të gjitha OZHQ-të mund të lidhen me 
disa tregues NRG, e meqenëse NRG 
përqendrohet mbi materialitetin, ajo 
mund në ndihmojë në përzgjedhjen 
e OZHQ-së së duhur. SDGcompass.
org ka zhvilluar një inventar online të 
treguesve të biznesit, me qëllim që të 
ofrojë detaje mbi lidhjen midis OZHQ-
ve dhe NRG-së. Ashtu siç e shpjegon 
dhe udhëzuesi i SDGCompass i 
OKB-së, qëllimi i OZHQ-ve është 
të ndihmojë shoqëritë tregtare të 
identifikojnë mundësitë e ardhshme 
të biznesit, për të riorientuar rrjedhën 
e investimeve publike dhe private, të 
rrisë vlerën dhe qëndrueshmërinë e 
korporatës, të forcojë marrëdhëniet 
mes grupeve të interesit dhe të ruajë 
ritmin me zhvillimet e politikave, 
si dhe të stabilizojë shoqëritë dhe 
tregjet.
Auditimi – Përfitimi i sigurisë 
nëpërmjet auditimit të jashtëm është 
një hap i rëndësishëm për të rritur 
besueshmërinë e informacionit 
të shprehur në raportin vjetor të 
shoqërisë. Meqenëse përfitimi i 
sigurisë së jashtme lidhur me të 
dhënat jo-financiare bëhet më i 
rëndësishëm, atëherë merr rëndësi 
të madhe edhe auditimi i OZHQ-

Një pamje mbi OZHQ – Shoqëritë 
tregtare kanë kohë që angazhohen në 
ushtrimin e detyrës së tyre qytetare 
në shoqëri, nëpërmjet sigurimit të 
qëndrueshmërisë, mirëqeverisjes 
dhe përgjegjësisë sociale të 
korporatës. Në mjedisin e sotëm, 
shoqëritë nuk mund të neglizhojnë 
më, gjatë kryerjes së operacioneve 
të tyre, pasojat fizike dhe rregullatore 
të ndryshimeve klimatike, mjedisit, 
shëndetit dhe sigurisë. Objektivat e 
Zhvillimit të Qëndrueshëm (OZHQ - 
SDGs), të prezantuara nga OKB-ja, 
përcaktojnë një agjendë ambicioze 
për përmirësimin e ekonomive dhe 
shoqërive të vendeve të ndryshme në 
botë, deri në vitin 2030. 
OZHQ-të dhe materialiteti i tyre  - Jo 
të gjithë 17 OZHQ-të kanë të njëjtën 
rëndësi për një biznes. 
Me qëllim që të sigurohet përfitimi 
më i madh i mundshëm nga lidhjet 
strategjike të vendosura midis OZHQ-
ve dhe përparësive të bizneseve, 
sugjerohet që këto të fundit të kryejnë 
një analizë materialiteti, me tematika 
strategjike të përcaktuara qartësisht. 
Materialiteti mund të përkufizohet 
si kufiri ndarës, pas të cilit çështjet 
fillojnë dhe bëhen mjaftueshëm të 
rëndësishme e për pasojë, duhet të 

OZHQ 2016
Raporti i ri i Shoqatës Shqiptare të Bankave

OBJEKTIVAT PËR ZHVILLIM TË QËNDRUESHËM

Donard Braha
Manager Auditi
ERNST & YOUNG ALBANIA

Faqja e re e AAB-së në internet
Faqja e përditësuar përfshin 
ndryshime në konsultim (lundrim) 
të saj, me menu të zgjerueshme 
për të dy versionet, si në celular 
ashtu dhe kompjuter personal, 
si ofron qasje të përmirësuar 
në informacionin e publikuar. 
Gjithashtu, është përmirësuar dhe 
struktura e përmbajtjes së faqes.
AAB bashkëpunoi me TOK Digital 
Agency.

Nisja e programit: "Edukimi i 
punëkërkuesve të rinj në sektorin 
bankar"
Më 5 prill u organizua ceremonia 
e fillimit të programit: "Edukimi i 
punëkërkuesve të rinj në sektorin 
bankar". 

Tryezë e rrumbullakët për 
menaxhimin e rrezikut
Në 4 prill AAB, në bashkëpunim 
me IFC, organizoi tryezën e 
rrumbullakët me temë: "E ardhmja 
e menaxhimit të rrezikut". Në këtë 
tryezë morën pjesë përfaqësues 
të Bankës së Shqipërisë, Drejtues 
të departamenteve të rrezikut 
dhe stafeve respektive të bankave 
anëtare, ekspertë të IFC, Zëvendës 
shefi i misionit të Ambasadës së 
Zvicrës në Shqipëri, etj. 

Leksion i hapur me temë: "Sistemi 
bankar në Shqipëri"
Më 5 prill Dr. Spiro Brumbulli, 
Sekretar i Përgjithshëm i AAB-
së, mbajti një leksion hapur 
me  temë: "Sistemi bankar në 
Shqipëri" me studentët e Fakultetit 
të Administrimit të Biznesit 
dhe Informatikës Ekonomike 
të Universitetit Metropolitan të 
Tiranës (UMT). 

Takimi i 44-të i Anëtarëve të 
Asociuar të Federatës Bankare 
Europiane (EBF)
Më 9 maj 2017 Shoqata e Bankave 
Serbe organizoi Mbledhjen e 44rt të 
Anëtarëve të Asociuar të Federatës 
Bankare Europiane në Beograd, 
ku morën pjesë përfaqësues të 
shoqatave bankare nga Shqipëria, 
Bosnja dhe Hercegovina, Bullgaria, 
Italia, Gjermania, Maqedonia, Mali i 
Zi dhe Serbia.

SWIFT: Takimi i punës për 
Programin e Sigurisë së 
Konsumatorëve (CSP) në Shqipëri 
dhe Takimi vjetor i UGM-së 
Më 1 qershor u organizua takimi i 
punës: “SWIFT: Programi i Sigurisë 
së Klientit (CSP) në Shqipëri”, i 
cili është një program i nisur nga 
shoqëria SWIFT, pas sulmeve 
kibernetike që ndodhën në Filipine 
një vit më parë. 
Më 2 qershor, u organizua takimi 
vjetor i UGM-së Veprimtaria u 
ndoq nga përfaqësues të bankave 
anëtare dhe Bankës së Shqipërisë.

Konferenca: "Infosec and Big Data 
Analytics"
Më 8 qershor, u organizua 
konferenca me temë: "Infopoint 
Meetup - Infosec and Big Data 
Analytics", në bashkëpunim me 
INFIGO IS. 

Takim-diskutimi mbi "Rëndësinë 
e Programit të Përputhshmërisë 
për PPP (parandalimin e pastrimit 
të parave)-në"
Më 21 qershor 2017, AK-Invest, me 
mbështetjen e AAB-së, organizoi 
një seminar mbi "Rëndësinë e 
programit të përputhshmërisë për 
PPP-në". 

Takimi i tretë i Komitetit të 
Sistemeve Kombëtare të Pagesave
Më 9 maj 2017, Komiteti Kombëtar 
i Sistemeve të Pagesave (KKSP) 
mbajti takimin e tij të tretë. Në 
takim, Kryetari i AAB-së, z. Periklis 
Drougkas paraqiti zhvillimet më të 
fundit në sistemin bankar, lidhur 
me pagesat elektronike. 

Studentët e Universitetit EPOKA 
vizitojnë mjediset e AAB-së
Një grup studentësh nga Fakulteti 
i Financave dhe Ekonomisë të 
Universitetit EPOKA, vizituan
lokalet më 30 maj mjediset e AAB.

AKTIVITETE

Korrik 2017 Bankieri  

TRAJNIME

AAB organizon trajnime 
Prill - Qershor 2017

Përmirësimi i lidershipit në 
qeverisjen e korporatave
19 dhe 20 Prill 2017

Incoterms®2010
8-9 Qershor 2017

Anti-Korrupsioni dhe Rryshfeti në 
Praktikë
29 Qershor 2017

Puna në grup - Menaxhimi i 
grupeve efektive
24-25 Maj 2017

SNRF 9
27 Prill 2017

Bazat e Tregtisë dhe Financave 
Ndërkombëtare
21-22 Qershor 2017

Trajnimi i Trajnuesve: 
Metodologjia dhe Didaktika
5-7 Qershor 2017

Teknikat dhe Instrumentet për 
Audituesit e Brendshëm
24-26 Maj 2017 

Menaxhimi i rrezikut të 
besueshmërisë (kredisë) 
nëpërmjet menaxhimit të 
portofolit dhe monitorimit të 
huave cilësore dhe atyre me 
probleme
28 Qershor 2017

Analiza e CRM (Menaxhimit të 
Marrëdhënieve me Klientin) 
mbi bazën e Big Data (të dhënat 
masive)
8 Qershor 2017



INTERNAL AUDIT
COMMITEE FORUM

OCTOBER 2017


